
Հաշվեքննության նպատակը
ՀՀ 2025 թվականի պետական բյուջեի վեց ամիսների կատարման վերաբերյալ Հաշվեքննիչ պալատի Ընթացիկ եզրակացության ձևավորում[footnoteRef:1]։ [1:  «Հաշվեքննիչ պալատի մասին» ՀՀ օրենքի 24‑րդ հոդվածի 1‑ին մասի համաձայն սույն Ընթացիկ եզրակացությունն օգտագործվում է ՀՀ 2025 թվականի պետական բյուջեի կատարման վերաբերյալ եզրակացությունը կազմելու համար։] 

Հաշվեքննության հիմքը
Հաշվեքննիչ պալատի 2025 թվականի հունիսի 26-ի «2025 թվականի պետական բյուջեի վեց ամիսների կատարման հաշվեքննության առաջադրանքը հաստատելու մասին» թիվ 40-Ա որոշում։
Հաշվեքննության օբյեկտը
ՀՀ 2025 թվականի պետական բյուջեով սահմանված ծրագրերի միջոցառումները կատարող հանրային իշխանության մարմիններ և Հայաստանի Հանրապետության հիմնադրած՝ պետական գործառույթներով օժտված իրավաբանական անձինք[footnoteRef:2]։ [2:  Հայաստանի Հանրապետության հիմնադրած՝ պետական գործառույթներով օժտված իրավաբանական անձինք հաշվեքննության օբյեկտ են ճանաչվել Հաշվեքննիչ պալատի 2025 թվականի սեպտեմբերի 30-ի «Հաշվեքննիչ պալատի 2025 թվականի հունիսի 26-ի № 40-Ա որոշման մեջ լրացում կատարելու մասին» № 65-Ա որոշմամբ։] 

Հաշվեքննության առարկան
ՀՀ 2025 թվականի պետական բյուջեի կատարում։ Պետական գաղտնիք հանդիսացող մասի հաշվեքննության արդյունքները շրջանառվել է «Պետական գաղտնիքի մասին» օրենքով սահմանված ընթացակարգով։
Հաշվեքննությունն ընդգրկող ժամանակաշրջանը
2025 թվականի հունվարի 1–ից մինչև 2025 թվականի հունիսի 30–ը:
Հաշվեքննության կատարման ժամկետը
2025 թվականի օգոստոսի 1-ից մինչև 2025 թվականի հոկտեմբերի 31-ը։
Հաշվեքննությունն իրականացրած կառուցվածքային ստորաբաժանումը
Հաշվեքննիչ պալատի ֆինանսական և համապատասխանության հաշվեքննության վարչություն։
 Հաշվեքննության համակարգողը 
Հաշվեքննիչ պալատի անդամ Կարեն Առուստամյան։

[bookmark: _Toc205293600][bookmark: _Toc205295051][bookmark: _Toc205295227][bookmark: _Toc205293601][bookmark: _Toc205295052][bookmark: _Toc205295228][bookmark: _Toc214616738]ԱՄՓՈՓԱԳԻՐ
[bookmark: _Hlk167609138]Ընթացիկ եզրակացությունը ձևավորվել է ՀՀ 2025 թվականի պետական բյուջեի վեց ամիսների կատարման նկատմամբ հաշվեքննության հիման վրա։
ՀՀ Ազգային ժողով ներկայացված և հրապարակված ՀՀ պետական բյուջեի 1‑ին կիսամյակի կատարման հաշվետվությամբ արտացոլված ֆինանսական ցուցանիշները գնահատելու նպատակով օգտագործվել են դրա կազմման համար հիմք հանդիսացող՝ պետական մարմինների կողմից պատրաստվող և ՀՀ ֆինանսների նախարարության կողմից ամփոփվող[footnoteRef:3] Ձև Հ-2[footnoteRef:4] և Ձև Հ-4[footnoteRef:5] հաշվետվությունները[footnoteRef:6]‚ որոնց հրապարակման պահանջ օրենսդրությամբ նախատեսված չէ։ [3:  Ֆինանսների նախարարի 13.03.2019թ. թիվ 254-Ն հրամանով հաստատված «Բյուջեների կատարման, ինչպես նաև պետական և տեղական ինքնակառավարման մարմինների ու դրանց ենթակա հիմնարկների ֆինանսական գործունեության հետ կապված հաշվետվությունների կազմման, ներկայացման և ամփոփման ընդհանուր պայմանները» և «Հաշվետվությունների առանձին տեսակների կազմման ու ներկայացման առանձնահատկությունների մասին հրահանգ»:]  [4:  Ֆինանսների նախարարի 13.03.2019թ. թիվ 254-Ն հրամանով հաստատված «Հիմնարկի կատարած բյուջետային ծախսերի և բյուջետային պարտքերի մասին» հաշվետվություն‚ որը պատասխանատու մարմինները ներկայացնում են Ֆինանսների նախարարություն։]  [5:  Ֆինանսների նախարարի 13.03.2019թ. թիվ 254-Ն հրամանով հաստատված «Հիմնարկի դեփիտորական‚ կրեդիտորական և պահեստավորված միջոցների մասին» հաշվետվություն‚ որը պատասխանատու մարմինները ներկայացնում են Ֆինանսների նախարարություն։։]  [6:  Նշված հաշվետվությունների ծախսային մասի գնահատված ցուցանիշներից «Դրամարկղային ծախս» սյունակի ցուցանիշը ՀՀ Ազգային ժողով ներկայացված և հրապարակված ՀՀ պետական բյուջեի 1‑ին կիսամյակի կատարման հաշվետվությունում արտացոլված է «Փաստ» սունյակում։] 

Հաշվեքննությամբ արձանագրվել են վերը նշված հաշվետվությունների առանձին ցուցանիշների խեղաթյուրումներ[footnoteRef:7]։ Մասնավորապես,  [7:  Խեղաթյուրումը ֆինանսական հաշվետվությունում գումարի, դասակարգման, ներկայացման կամ բացահայտման ու դրանց համար ֆինանսական հաշվետվությունների պատրաստման կիրառելի հիմունքներով սահմանված պահանջների միջև տարբերությունն է («Հաշվեքննիչ պալատի մասին»  ՀՀ օրենքի 4 հոդվածի 1-ին մասի 9-րդ կետ):] 

ՀՀ պետական բյուջեի 1‑ին կիսամյակի կատարման հրապարակված հաշվետվությունում «Փաստ» ցուցանիշը (Ձև Հ-2 հաշվետվություններում «Դրամարկղային ծախսի» ցուցանիշը) խեղաթյուրված է 5‚578‚244.02 հազ. դրամով։





Ձև Հ-2 և Ձև Հ-4 հաշվետվություններում խեղաթյուրված[footnoteRef:8] են նաև՝ [8:  Տվյալ դեպքում արձանագրված՝ բյուջեի կատարման հաշվետվությունների փաստացի ծախսերի‚ կրեդիտորական և դեբիտորական պարտքերի խեղաթյուրումները, օրենսդրության համաձայն, ազդեցություն չեն կարող ունենալ Հաշվեքննիչ պալատի կողմից պետական բյուջեի կատարման վերաբերյալ ձևավորվող կարծիքի վրա․ «Հաշվեքննիչ պալատի մասին» օրենքով (24-րդ հոդված) Հաշվեքննիչ պալատը պետական բյուջեի կատարման վերաբերյալ եզրակացությունը, ներառյալ կարծիքը, ներկայացնում է կառավարության կողմից ներկայացվող (հրապարակվող) պետական բյուջեի կատարման վերաբերյալ։] 

· փաստացի ծախսը[footnoteRef:9] 8‚821‚328.65 հազ. դրամով, [9:  ՀՀ ֆինանսների նախարարի 13.03.2019թ. № 254-Ն հրամանի Հավելված 2-ի համաձայն, « ... հաշվետու ժամանակահատվածում հիմնարկի՝ համապատասխան փաստաթղթերով ձևակերպված իրական ծախսերը՝ ներառյալ կրեդիտորների չվճարված հաշիվները ... »։] 

· հաշվետու ժամանակաշրջանի սկզբի և վերջի դրությամբ՝
· դեբիտորական պարտքերը համապատասխանաբար 346‚689.10 հազ. դրամով և 1‚209‚428.55 հազ. դրամով, և 
· կրեդիտորական պարտքերը համապատասխանաբար 4‚492‚631.40 հազ. դրամով և 3‚615‚710.50 հազ. դրամով։
Խեղաթյուրումների մանրամասները ներկայացված են սույն Ընթացիկ եզրակացության 7‑րդ բաժնում։
Հաշվեքննության ընթացքում գնահատվել են նաև հաշվեքննության ենթակա մարմինների ֆինանսական կառավարման և հսկողության համակարգերը։  Մանրամասները ներկայացված են սույն Ընթացիկ եզրակացության 9-րդ բաժնում։


[bookmark: _Toc205293603][bookmark: _Toc205295054][bookmark: _Toc205295230][bookmark: _Toc205293604][bookmark: _Toc205295055][bookmark: _Toc205295231][bookmark: _Toc214616739]ՀԱՇՎԵՔՆՆՈՒԹՅԱՆ ՇՐՋԱՆԱԿԸ, ՄԵԹՈԴԱԲԱՆՈՒԹՅՈՒՆԸ ԵՎ ՉԱՓԱՆԻՇԸ 
Հաշվեքննության շրջանակը
ՀՀ Ազգային ժողովի կողմից 2024 թվականին ընդունված «Հաշվեքննիչ պալատի մասին» ՀՀ օրենքի նոր խմբագրությամբ վերանայվել են նաև պետական բյուջեի կատարման վերաբերյալ Հաշվեքննիչ պալատի եզրակացությանը (ներառյալ՝ հաշվեքննության կարծիքին) վերաբերող կարգավորումները և դրանք համապատասխանեցվել են Բարձրագույն հաշվեքննիչ մարմինների միջազգային կազմակերպության (այսուհետև նաև՝ INTOSAI) միջազգային ստանդարտների պահանջներին։ 
Հաշվեքննիչ պալատը, նախկին օրենքով, պետական բյուջեի կատարման հաշվետվության վերաբերյալ եզրակացությունը կազմելու նպատակով, իր գործունեության ծրագրում նախատեսում էր ըստ եռամսյակների հաշվեքննություններ այնքան թվով մարմիններում, որոնց ազդեցությունը պետական բյուջեի ֆինանսական ցուցանիշների վրա գնահատվում էր բավարար՝ պետական բյուջեի կատարման տարեկան հաշվետվության, որպես մեկ ամբողջության վերաբերյալ, հաշվեքննության կարծիք արտահայտելու համար։ 
Վերանայված կարգավորումների համաձայն, պետական բյուջեի տարեկան կատարման վերաբերյալ Հաշվեքննիչ պալատի եզրակացությունը (ներառյալ՝ հաշվեքննության կարծիքը) ձևավորելու համար հաշվեքննության առարկան այլևս սահմանափակ թվով (8, 10 կամ այլ թվով) պետական մարմինների բյուջեների կատարումը չէ, այլ հաշվեքննության են ենթակա պետական բյուջեով նախատեսված բյուջետային ծրագրերի կատարման պատասխանատու հանրային իշխանության բոլոր մարմինները  և Հայաստանի Հանրապետության հիմնադրած՝ պետական գործառույթներով օժտված իրավաբանական անձինք (Բյուջետային հատկացումների կարգադրիչներ)։
Հաշվեքննության մեթոդաբանությունը
ՀՀ պետական բյուջեի կատարումն իրականացվում է դրամարկղային սկզբունքով։ Պետական բյուջեի կատարման տարեկան հաշվետվությանը ներկայացվող պահանջները սահմանված են օրենքով[footnoteRef:10]։ Ըստ այդմ, բյուջեի կատարման մասին տարեկան հաշվետվությունը ներառում է` «պետական բյուջեի եկամուտների, ծախսերի և դեֆիցիտի (հավելուրդի) հիմնավորվածությունը, դրանց համեմատական վերլուծությունը հաշվետու տարվան նախորդող տարվա փաստացի, ինչպես նաև հաշվետու տարվա համար հաստատված և փաստացի կատարված համապատասխան ցուցանիշների նկատմամբ»։ Նշված հանգամանքներով պայմանավորված, Հաշվեքննիչ պալատը պետական բյուջեի տարեկան կատարման վերաբերյալ եզրակացությունը՝ ներառյալ կարծիքը, ձևավորում է[footnoteRef:11] հիմք ընդունելով միայն այն հաշվետվությունների խեղաթյուրումները, որոնց ներկայացման պահանջը սահմանված է օրենքով։  [10:  «Բյուջետային համակարգի մասին» օրենքի 25-րդ հոդվածի 2-րդ մասի բ) կետ։]  [11:  «Հաշվեքննիչ պալատի մասին» օրենքով (24-րդ հոդված) Հաշվեքննիչ պալատը պետական բյուջեի կատարման վերաբերյալ եզրակացությունը, ներառյալ կարծիքը, ներկայացնում է կառավարության կողմից ներկայացվող պետական բյուջեի կատարման վերաբերյալ։] 

Այդուհանդերձ, Հաշվեքննիչ պալատի եզրակացություններում ներառվում են նաև հաշվեքննություններով բացահայտված այն փաստերը, որոնք վերաբերում են պետական բյուջեի կատարման շրջանակում ֆինանսական գործարքների (գործառնությունների) համար, ինչպես նաև առնչվող այլ կարգավորումներով սահմանված պահանջների պահպանմանը։ 
Միջանկյալ հաշվետվություններով տրամադրվում են Ընթացիկ եզրակացություններ, որոնք չեն պարունակում «հաշվեքննության կարծիք», ի տարբերություն՝ ՀՀ պետական բյուջեի տարեկան կատարման վերաբերյալ «հաշվեքննության եզրակացության»։ 
Հաշվեքննության առարկայի չափանիշը
ՀՀ 2025 թվականի պետական բյուջեի վեց ամիսների կատարումը գնահատելու համար որպես չափանիշ կիրառվել են ՀՀ բյուջետային դասակարգումները և դրանց կիրառման կարգը‚[footnoteRef:12] բյուջեների կատարման կարգը[footnoteRef:13] և պետական մարմինների ֆինանսական գործունեության հետ կապված բյուջետային հաշվետվությունների կազմման, ներկայացման, ամփոփման և հաշվետվությունները կազմելու ու ներկայացնելու  հրահանգը[footnoteRef:14]։ [12:  Հաստատված է ՀՀ ֆինանսների և էկոնոմիկայի նախարարի 2007 թվականի հունվարի 9-ի N  5-Ն հրամանով։]  [13:  Հաստատված է ՀՀ կառավարության 2018 թվականի հունիսի 9-ի N 706-Ն որոշմամբ։]  [14:  Հաստատված է ՀՀ ֆինանսների նախարարի 2019 թվականի մարտի 13-ի N 254-Ն հրամանով։] 

Ընթացիկ եզրակացությունը ձևավորվել է ՀՀ 2025 թվականի պետական բյուջեի վեց ամիսների կատարման վերաբերյալ վերոնշյալ հրահանգով սահմանված՝ եկամուտների, ծախսերի և դեֆիցիտի ֆինանսավորմանը վերաբերող դրամարկղային գործարքներին (գործառնություններին) ներկայացվող պահանջների պահպանումը գնահատելու արդյունքում։
[bookmark: _Toc214616740]
ԲՅՈՒՋԵՏԱՅԻՆ ՀԱՏԱԿՑՈՒՄՆԵՐԻ ԿԱՐԳԱԴՐԻՉՆԵՐԻ ԵՎ ՀԱՇՎԵՔՆՆԻՉ ՊԱԼԱՏԻ ՊԱՏԱՍԽԱՆԱՏՎՈՒԹՅՈՒՆԸ
Բյուջետային հատկացումների կարգադրիչների պատասխանատվությունը ֆինանսական (բյուջետային) հաշվետվությունների համար
Բյուջետային հատկացումների կարգադրիչները պատասխանատու են բյուջետային ոլորտը կարգավորող ՀՀ օրենսդրության hամաձայն ֆինանսական հաշվետվությունների[footnoteRef:15] պատրաստման և ճշմարիտ ներկայացման, ինչպես նաև այնպիսի ներքին հսկողության համար, որն անհրաժեշտ է խարդախության կամ սխալի հետևանքով էական խեղաթյուրումներից զերծ ֆինանսական հաշվետվությունների պատրաստումն ապահովելու համար: [15:  Հաշվեքննիչ պալատը պետական բյուջեի կատարման վերաբերյալ եզրակացությունը ձևավորվում է Կառավարության կողմից ներկայացվող պետական բյուջեի կատարման վերաբերյալ հաշվետվության մասով («Հաշվեքննիչ պալատի մասին» օրենքի 24-րդ հոդված): Պետական բյուջեի կատարման մասին տարեկան հաշվետվությունը ներառում է` «պետական բյուջեի եկամուտների, ծախսերի և դեֆիցիտի (հավելուրդի) հիմնավորվածությունը…» («ՀՀ բուջետային համակարգի մասին» օրենքի 25-րդ հոդվածի 2-րդ մասի «բ» կետ): Հետևաբար, պետական բյուջեի մասին օրենքով հաստատված ֆինանսական ցուցանիշներից բացի, հաշվետվությունների՝ ներառյալ հանրային հատվածի հաշվապահական հաշվառման կարգավորումներով նախատեսված ֆինանսական հաշվետվությունների այլ խեղաթյուրումները չեն ազդել սույն Ընթացիկ եզրակացության վրա:] 

Հաշվեքննիչ պալատի պատասխանատվությունը
Դրամարկղային հիմունքներով բյուջեի կատարման ֆինանսական հաշվետվությունների միջանկյալ եռամսյակային հաշվեքննության  հաշվետվությունը՝ տարեկան հաշվետվության համար օգտագործվող, բայց ոչ նույն մանրամասնությամբ (չի պարունակում հաշվեքննության կարծիք) հաշվետվություն է, որը կենտրոնանում է եռամսյակային (աճողական) դրամարկղային գործարքների (գործառնությունների) հիմնական հարցերի վրա։ Այն չի երաշխավորում, որ Օրենքի և միջազգային ստանդարտների հիման վրա մշակված մեթոդաբանություններին, ուղեցույցներին և այլ փաստաթղթերին համապատասխան իրականացված հաշվեքննությունը, միշտ կհայտնաբերի էական խեղաթյուրումը, երբ այն առկա է։ 
Հաշվեքննության ընթացքում կիրառվել է մասնագիտական դատողություն՝ պահպանելով մասնագիտական կասկածամտության սկզբունքը։ 
Հաշվեքննության առաջադրանքը ներկայացվել է հաշվեքննության օբյեկտներին։
[bookmark: _Toc214616741]
ՀԱՇՎԵՔՆՆՈՒԹՅԱՆ ՀԻՄՆԱԿԱՆ ԱՐԴՅՈՒՆՔՆԵՐԸ
Հաշվեքննության աշխատանքները հիմնականում կենտրոնացվել են ներքին հսկողական համակարգերի գնահատման վրա։ Իրականացվել են նաև հաշվեքննության հսկողական թեստեր և համապարփակ ընթացակարգեր այնքանով, որքանով հնարավոր է եղել առաջին կիսամյակի համար՝ նկատի ունենալով, որ պետական բյուջեի տարեկան կատարման հաշվետվություններում ցուցանիշները տարբերվելու են եռամսյակային (աճողական) ցուցանիշներից։
Հաշվեքննության ընթացքում, Եզրակացությունը ձևավորելու համար, հասանելի էլեկտրոնային հարթակներից ստացվել է բավարար տեղեկատվություն։ Այդուհանդերձ, բյուջետային առանձին գործարքների (գործառնությունների) հետ կապված արձանագրվել են տեղեկատվության ստացման սահմանափակումներ‚ որոնք ներկայացված են Ընթացիկ եզրակացության 9-րդ բաժնում։
Ընթացիկ եզրակացության նախագիծը սահմանված ժամկետներում ներկայացվել է Հայաստանի Հանրապետության կառավարություն։ Ընթացիկ եզրակացության նախագծում ներկայացված փաստերի, առաջարկությունների և այլ տեղեկությունների վերաբերյալ մեկնաբանություններ են ստացվել ՀՀ պաշտպանության և ՀՀ կրթության գիտության մշակույթի և սպորտի նախարարություններից։ Մեկնաբանությունները և դրանց վերաբերյալ հաշվեքննողների արձագանքները զետեղված են ընթացիկ եզրակացության 7-րդ և 8-րդ բաժիներում։:

ՀՀ 2025 թվականի պետական բյուջեի վեց ամիսների կատարման հաշվետվությունների համաձայն՝ եկամուտները կազմել են 1‚433‚125‚054.20 հազ. դրամ (կատարողականը՝ 102.2%), ծախսերը՝ 1‚472‚344‚795.50 հազ. դրամ (կատարողականը՝ 85.2%) և արձանագրվել է 39‚219‚741.30 հազ. դրամ դեֆիցիտ (կատարողականը՝ 12.1%):

ՀՀ Ազգային ժողով ներկայացված և հրապարակված ՀՀ պետական բյուջեի 1‑ին կիսամյակի կատարման հաշվետվությունները կազմված են ըստ պետական մարմինների կողմից իրականացվող ծրագրերի և միջոցառումների։ Այդ հաշվետվություններում արտացոլված ֆինանսական ցուցանիշները գնահատելու նպատակով օգտագործվել են պետական մարմինների կողմից պատրաստվող և ՀՀ ֆինանսների նախարարության կողմից ամփոփվող[footnoteRef:16] այն հաշվետվությունները, որոնց հրապարակման պահանջ օրենսդրությամբ նախատեսված չէ և հրապարակված չեն։  [16:  Ֆինանսների նախարարի 13.03.2019թ. թիվ 254-Ն հրամանով հաստատված «Բյուջեների կատարման, ինչպես նաև պետական և տեղական ինքնակառավարման մարմինների ու դրանց ենթակա հիմնարկների ֆինանսական գործունեության հետ կապված հաշվետվությունների կազմման, ներկայացման և ամփոփման ընդհանուր պայմանները» և «Հաշվետվությունների առանձին տեսակների կազմման ու ներկայացման առանձնահատկությունների մասին հրահանգ»:] 

Տնտեսագիտական հոդված՝ 512100 «Տրանսպորտային սարքավորումներ»
Ծրագիր՝ 1169 «ՀՀ պաշտպանության ապահովում» 
Միջոցառում՝ 31001 «ՀՀ պաշտպանության նախարարության շենքային պայմանների բարելավում» 
Պատասխանատու և Կատարող՝ ՀՀ պաշտպանության նախարարություն։
Դրամարկղային ծախսի խեղաթյուրում
Հաշվետու ժամանակաշրջանում ավտոտրանսպորտային միջոցների ընթացիկ վերանորոգման ծառայությունների ձեռքբերման պայմանագրով ընդունվել են 211,487.63 հազ. դրամի ծառայություններ և վճարվել է 163‚675.10 հազ. դրամ։ Մինչդեռ, հաշվետու ժամանակաշրջանի համար պայմանագրով սահմանված վճարման առավելագույն չափը կազմել է 92,000.00 հազ. դրամ։ 
Արդյունքում, հրապարակված հաշվետվության մեջ, միջոցառման (1169-31001) համար որպես «Փաստ» (դրամարկղային ծախս) ներկայացված է 224‚681‚899.20 հազ. դրամ, որը 71,675.10 հազ. դրամով (163,675.10-92,000.00) խեղաթյուրված է (ավել է ներկայացված)։
Ոչ էական խեղաթյուրումը ուշադրության է արժանի՝ պայմանագրով տվյալ ժամանակահատվածի համար սահմանված պարտավորության առավելագույն չափից ավել գումարի վճարումը հնարավոր լինելու տեսակետից։ Մասնավորապես, օրենսդրությամբ սահմանված ընթացակարգի համաձայն, գանձապետական հաշվից պայմանագրի հիման վրա վճարում կատարելու համար անհրաժեշտ է պայմանագրից քաղվածքը և վճարման ժամանակացույցը մուտքագրել գանձապետական վճարահաշվարկային էլեկտրոնային համակարգ (այսուհետ ԳՎԷՀ)։ Մինչդեռ, տվյալ դեպքում, ԳՎԷՀ է մուտքագրվել պայմանագրից տարբերվող քաղվածքներ և վճարման ժամանակացույցեր, ինչը հնարավոր է դարձրել պայմանագրային պարտավորությունից մեծ չափով վճարման կատարումը։
Ստորև ներկայացվում են փաստերը, որոնց հիման վրա արձանագրվել է խեղաթյուրումը։
Համաձայն ՀՀ կառավարության 2018 թվականի հունիսի 15-ի «Բյուջեների կատարման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» № 706-Ն որոշման 36-րդ կետի՝ «Վճարման ժամանակացույցը հաստատվելուց հետո և միայն դրան համապատասխան ԲՍԿ-ն իրավունք ունի Հայաստանի Հանրապետության օրենսդրությամբ նախատեսված կարգով ստանձնելու ֆինանսական պարտավորություններ, որոնք պետք է ֆինանսավորվեն նախահաշվով նախատեսված միջոցների հաշվին»:
Համաձայն 2025 թվականի փետրվարի 24-ին կնքված ՄԱԾՁԲ-25-4-3 պայմանագրի 4.2-րդ կետի՝ «Պատվիրատուն իրեն մատուցված ծառայության դիմաց վճարում է ՀՀ դրամով անկանխիկ՝ դրամական միջոցները Կատարողի հաշվարկային հաշվին փոխանցելու միջոցով: Դրամական միջոցների փոխանցումը կատարվում է հանձնման-ընդունման արձանագրության հիման վրա՝ պայմանագրի վճարման ժամանակացույցով (հավելված 2) նախատեսված ամիսներին (եռամսյակներին) ... »:
Հաշվեքննությամբ պարզվել է, որ 
· Պայմանագրի Համաձայնագիր 1-ի Հավելված 2-ով՝ վճարման ժամանակացույցով հաշվետու ժամանակաշրջանի համար սահմանված է 92,000.00 հազ. դրամ և վերոգրյալ իրավակարգավորումների համաձայն՝ այն առավելագույն չափն է, որը կարող է հաշվապահական հաշվառման մեջ ճանաչվել որպես հաշվետու ժամանակաշրջանում վճարման ենթակա պարտավորություն՝ փաստացի ծախսերի առկայության պայմաններում։
· Մինչդեռ, հաշվետու ժամանակաշրջանի վճարման ենթակա պարտավորություն է ճանաչվել 163‚675.10 հազ. դրամը կամ Պայմանագրով նախատեսված առավելագույն չափից  71,675.10 հազ. դրամով ավելի։ Հաշվետու ժամանակաշրջանում Պայմանագրով նախատեսվածից ավել գումարը վճարելու համար պայմանագրից չբխող քաղվածքներ և վճարման ժամանակացույցեր են մուտքագրվել ԳՎԷՀ և փաստացի ամբողջությամբ վճարվել է։
Այսպիսով, ՀՀ Ազգային ժողով ներկայացված և հրապարակված հաշվետվության մեջ, միջոցառման (1169-31001) 224‚681‚899.20 հազ. դրամի դրամարկղային ծախսը («Փաստ» սյունակի ցուցանիշը) խեղաթյուրված է (ավելի մեծ է) ոչ էական 71,675.10 հազ. դրամով։ 
ՀՀ պաշտպանության նախարարության մեկնաբանությունը։
ՀՀ պաշտպանության նախարարության և մատակարարի միջև 24.02.2025թ. կնքված ՄԱԾՁԲ-25-4-3 պայմանագրով (համաձայնագիր թիվ 1 առ 14.04.2025թ.) նախատեսված է, որ ավտոմեքենաների վերանորոգումն իրականացվելու է պաշտպանության նախարարության հայտերի հիման վրա: 2025թ. 2-րդ եռամսյակում պաշտպանության նախարարության կարիքները 71,675.1 հազ. դրամով գերազանցել են պայմանագրի (համաձայնագրի) վճարման ժամանակացույցով 2-րդ եռամսյակի համար աճողական կարգով նախատեսված 92,000.0 հազ. դրամը, սակայն հաշվի առնելով անհետաձգելի կարիքը՝ ընկերությանը ներկայացվել են հայտերը, իսկ վերջինիս կողմից մատուցվել են համապատասխան ծառայությունները:
Հաշվի առնելով վերոգրյալը, ինչպես նաև այն հանգամանքը, որ տվյալ պահին այլ պայմանագրերի թերակատարումների արդյունքում առկա են եղել ժամանակավորապես ազատ ֆինանսական միջոցներ՝ պաշտպանության նախարարության կողմից փաստացի մատուցված ծառայությունների հիման վրա իրականացվել են վճարումներ:
Հաշվեքննողի արձագանքը։
Արձանագրված փաստն էական է պայմանագրից տարբերվող քաղվածք էլեկտրոնային վճարման համակարգ մուտքագրելու (որին Նախարարությունը չի անդրադարել) և այդ համակարգում բյուջեով նախատեսված չափերից ավել վճարման պարտավորություններ ստանձնելու ռիսկը կանխարգելու հնարավորության բացակայության առումով։ 
Տնտեսագիտական դասակարգման խեղաթյուրում
Բնույթով «Ընթացիկ ծախսեր» հանդիսացող՝ տրանսպորտային միջոցների ընթացիկ նորոգման նպատակով նախատեսվել և իրականացվել են «Ոչ ֆինանսական ակտիվների գծով ծախսեր» (կապիտալ ծախսեր) տնտեսագիտական հոդվածով։ ՀՀ պետական բյուջեի 1‑ին կիսամյակի կատարման հաշվետվության մեջ, միջոցառման (1169-31001) համար որպես «Փաստ» (դրամարկղային ծախս) ներկայացված է 224‚681‚899.20 հազ. դրամ։ Ընթացիկ ծախսերը կապիտալ ծախսերի համար նախատեսված տնտեսագիտական հոդվածով արտացոլելու արդյունքում 218‚843.70 հազ. դրամով խեղաթյուրվել է հաշվետվության կապիտալ ծախսերի և 147‚168.60 հազ. դրամով ընթացիկ ծախսերի ցուցանիշները, որը չի ազդել միջոցառման համար կատարված դրամարկղային ծախսի մեծության վրա։ 
Բյուջետային դասակարգման կիրառման կարգը չպահպանելու պատճառով Ձև Հ-2 հաշվետվություններում խեղաթյուրվել են նաև նույն գործարքների հետ կապված փաստացի ծախսերի[footnoteRef:17] ցուցանիշը 266,656.23 հազ. դրամով։  [17:  Հաշվետու ժամանակահատվածում հիմնարկի՝ համապատասխան փաստաթղթերով ձևակերպված իրական ծախսերը, ներառյալ կրեդիտորների չվճարված հաշիվները, ...] 

Ստորև ներկայացվում են փաստերը, որոնց հիման վրա արձանագրվել է խեղաթյուրումը։
ՀՀ պաշտպանության նախարարությունը 2025 թվականի փետրվարին կնքել է պետության կարիքների համար ծառայությունների մատուցման երկու պայմանագիր[footnoteRef:18]։ Կնքված երկու պայմանագրերի հիման վրա, հաշվետու ժամանակաշրջանում՝ ավտոտրանսպորտային միջոցների ընթացիկ վերանորոգման ծառայությունների (յուղի‚ արգելակման կոճղակների‚ անվադողերի վերանորոգում և/կամ փոխարինում, ինչպես նաև այլ ընթացիկ բնույթի աշխատանքներ) ձեռքբերման ծախսերը նախատեսվել և կատարվել են «Տրանսպորտային սարքավորումներ» տնտեսագիտական դասակարգման (512100) կապիտալ ծախսերի հոդվածով։ Արդյունքում, հաշվետվությունում (Ձև Հ-2) նշված գործարքները դասակարգվել են որպես կապիտալ ծախսեր և արտացոլվել են համապատասխանաբար ըստ պայմանագրերի՝  [18:  Ավտոտրանսպորտային միջոցների ընթացիկ վերանորոգման ծառայությունների ձեռքբերման նպատակով 14-04-2025թ-ին կնքվել է 24.02.2025թ-ին կնքված ՄԱԾՁԲ-25-4-3 պայմանագրի Համաձայնագիր 1-ը և 18-04-2025թ-ին՝ 04.03.2025թ-ին կնքված ՄԱԾՁԲ-25-4-4 պայմանագրի Համաձայնագիր 1-ը համապատասխանաբար 460‚000.00 հազ. դրամ և 400‚000.00 հազ. դրամ գումարներով:] 

· 163,675.10 հազ. դրամ դրամարկղային ծախս և 211,487.63 հազ. դրամ փաստացի ծախս (ՄԱԾՁԲ-25-4-3 պայմանագրի մասով)‚ և 
· 55,168.60 հազ. դրամի դրամարկղային ու փաստացի ծախսեր (ՄԱԾՁԲ-25-4-4 պայմանագրի մասով)։ 
Այս գործարքների ձևակերպմամբ չի պահպանվել բյուջետային դասակարգման կիրառման կարգը[footnoteRef:19], որի համաձայն, «...Հիմնական միջոցների պահպանման և ընթացիկ վերանորոգման ծախսերն արտացոլվում են հետևյալ հաշիվներում. շենքերի և կառույցների ընթացիկ նորոգում և պահպանում (425100), մեքենաների և սարքավորումների ընթացիկ նորոգում և պահպանում (425200):  Այս խմբի համար կիրառվում են հետևյալ ենթաանալիտիկ հաշիվները...425211-Տրանսպորտային սարքավորումների ընթացիկ նորոգում և պահպանում...»‚ այսինքն՝ գործարքները պետք է դասակարգվեին «Մեքենաների և սարքավորումների ընթացիկ նորոգում և պահպանում» (425200) հոդվածով։ [19:  Հաստատված է ՀՀ ֆինանսների և էկոնոմիկայի նախարարի 2007 թվականի հունվարի 9-ի «Հայաստանի Հանրապետության բյուջետային դասակարգումները և դրանց կիրառման կարգը հաստատելու մասին» № 5-Ն հրամանով (Հավելված №16) ] 

Արդյունքում, 266,656.23 հազ. դրամով խեղաթյուրված են «Տրանսպորտային սարքավորումներ» տնտեսագիտական դասակարգման (512100՝ կապիտալ ծախսեր) և «Մեքենաների և սարքավորումների ընթացիկ նորոգում և պահպանում» (425200՝ ընթացիկ ծախսեր) հոդվածներով ներկայացված հաշվետվական ցուցանիշները։
ՀՀ պաշտպանության նախարարության մեկնաբանությունը։
512100 «տրանսպորտային սարքավորումներ» տնտեսագիտական դասակարգ-ման հոդվածի փոխարեն (հիմք ընդունելով ՀՀ ֆինանսների և էկոնոմիկայի նախարարի 2007 թվականի հունվարի 9-ի № 5-Ն հրամանի  № 16 հավելվածը) 425100 «շենքերի և կառույցների ընթացիկ նորոգում և պահպանում», 425200 «մեքենաների և սարքավորումների ընթացիկ նորոգում և պահպանում» ըստ համապատասխանաբար ենթաանալիտիկ հաշիվների կիրառելն ընդունվել է ի գիտություն:


Փաստացի ծախսերի և կրեդիտորական պարտքերի խեղաթյուրումներ
ՀՀ պաշտպանության նախարարությունը 2019 և 2020 թվականներին «Մեքենաներ և սարքավորումներ» (512100) տնտեսագիտական հոդվածով կնքել է տարաժամկետ վճարումների պայմանով ապրանքների մատակարարման երկու պայմանագիր[footnoteRef:20]։ Վերջիններով նախատեսված գնման ենթակա առարկաներն ամբողջությամբ մատակարարվել և համապատասխան ձևակերպումներ են ստացել 2019-2021 թվականներին։ Այս պայմանագրերի Համաձայնագրերի Հավելված 1‑ով հաշվետու ժամանակաշրջանում վճարման ենթակա գումարները սահմանված են համապատասխանաբար 2‚612‚593.86 Եվրո (1,119,496.47 հազ. դրամ) և 3‚604‚702.25 Եվրո (1,518,231.57 հազ. դրամ)։  [20:  Տրանսպորտային միջոցների ձեռքբերման նպատակով 2019 թվականի հուլիսի 18‑ին ընդհանուր 49,543,490.0 Եվրո և 2020 թվականի մարտի 20‑ին ընդհանուր 30,049,386.22 Եվրո գներով՝ տարաժամկետ վճարման պայմանով կնքված համապատասխանաբար 225/DR02/0010/015/19 և ԸՀԾ/01-21/051/40096783-20036 պայմանագրեր:] 

Հաշվեքննությամբ պարզվել է, որ Ձև Հ-2 և Ձև Հ-4 հաշվետվություններում խեղաթյուրված են ներկայացվել՝
· փաստացի ծախսերը 2‚128‚473.89 հազ. դրամով, 
· [bookmark: _Hlk213838091]կրեդիտորական պարտքերը տարեսկզբի դրությամբ 4,424,029.40 հազ. դրամով,
· կրեդիտորական պարտքերը տարեվերջի դրությամբ 3,544,025.10 հազ. դրամի։ 
Ստորև ներկայացվում են փաստերը, որոնց հիման վրա արձանագրվել են խեղաթյուրումները։
· Համաձայն 
· «Հանրային հատվածի կազմակերպությունների հաշվապահական հաշվառման մասին» օրենքի 10-րդ հոդվածի 3-րդ մասի՝ «....գործառնությունները, այլ դեպքերը և իրադարձությունները ճանաչվում են, երբ դրանք տեղի են ունենում և ներկայացվում են այն ժամանակահատվածների ֆինանսական հաշվետվություններում, որոնց դրանք վերաբերում են»:
· ՀՀ ֆինանսների նախարարի 13.03.2019թ. № 254-Ն հրամանի Հավելված 2-ի «Օրինակելի ձև Հ-2-ի լրացման պահանջների» 9-րդ կետի Հ-2 հաշվետվության  փաստացի ծախսի սյունակում լրացվում են «...հաշվետու ժամանակահատվածում հիմնարկի՝ համապատասխան փաստաթղթերով ձևակերպված իրական ծախսերը, ներառյալ կրեդիտորների չվճարված հաշիվները...»։
Հաշվեքննությամբ պարզվել է‚ որ
· հաշվետու ժամանակաշրջանի Ձև Հ-2 հաշվետվությունում ներկայացվել է 2,395,130.19 հազ. դրամ փաստացի ծախս։
· Հաշվետու ժամանակաշրջանի համար առկա են միայն ՄԱԾՁԲ-25-4-3 և ՄԱԾՁԲ-25-4-4 պայմանագրերի շրջանակներում կազմված 266‚656.23 հազ. դրամի իրական ծախսերը հիմնավորող հանձնման-ընդունման արձանագրություններ‚ որոնք իրենց բնույթով ընթացիկ ծախսեր են, սակայն հաշվետվություններում ներկայացվել են որպես կապիտալ ծախսեր՝ հանգեցնելով տվյալ տնտեսագիտական հոդվածների խեղաթյուրման[footnoteRef:21]։ [21:  Սույն բաժնի 7.1.2 կետում ներկայացված է տնտեսագիտական հոդվածների 266‚656.23 հազ. դրամ խեղաթյուրումը, ուստի փաստացի ծախսերի խեղաթյուրված գումարների կուտակման ժամանակ նշված գումարը հաշվառվել է մեկ անգամ։ Հանրագումարը ներկայացված է սույն Ընթացիկ եզրակացության Ամփոփագիր բաժնում։] 

Արդյունքում, հաշվետու ժամանակաշրջանի Ձև Հ-2 հաշվետվությունում ներկայացված 2,395,130.19 հազ.դրամ փաստացի ծախսը խեղաթյուրված է (7.1.2 կետում ներկայացված 266‚656.23 հազ. դրամի տնտեսագիտական հոդվածի խեղաթյուրումը հաշվի առնելու դեպքում՝ գումարը կկազմի՝ 2‚128‚473.89 հազ. դրամ)։
 Բացի այդ, պարզվել է, որ
· համաձայն 2019 թվականի հուլիսի 18-ին կնքված 225/DR02/0010/015/19 և 2020 թվականի մարտի 20-ին կնքված ԸՀԾ/01-21/051/40096783-20036 պայմանագրերի կատարման շրջանակներում կազմված (առկա) ներմուծման հարկային հայտարարագրերի, նյութատեխնիկական միջոցների ընդունման ակտերի, պահեստի մուտքի օրդերների, ինչպես նաև վճարման հանձնարարականների գնման առարկաներն ամբողջությամբ մատակարարվել և համապատասխան ձևակերպումներ են ստացել 2019-2021 թվականներին (սկզբանական հաշվառման փաստաթղթերով հիմնավորված իրական ծախսերը պետք է ճանաչվեն  փաստացի ծախսեր և կրեդիտորական պարտք)։
· հաշվետու ժամանակաշրջանում նշված պայմանագրերի շրջանակում նախատեսված է եղել 2‚128‚473.89 հազ. դրամ վճարում, որը կատարվել է ամբողջությամբ և հաշվետվության մեջ արտացոլվել է որպես փաստացի ծախս։
Արդյունքում, հաշվետու ժամանակաշրջանում 2‚128‚473.89 հազ. դրամ փաստացի ծախս է արտացոլվել այն դեպքում, երբ մատակարարումները կատարվել են 2019-2021 թվականներին, ինչը նշանակում է, որ կատարված վճարումը պետք է արտացոլվեր որպես դրամարկղային ծախս (հաշվետության մեջ այդպես ներկայացված է) և վճարման չափով պետք է նվազեցվեր մատակարարի նկատմամբ ճանաչված կրեդիտորական պարտքը։ 
Վերոնշյալ խեղաթյուրումները հանգեցրել են նաև տարեսկզբի և տարեվերջի կրեդիտորական պարտքերի ցուցանիշների խեղաթյուրման, մասնավորապես․
· Հաշվետու ժամանակահատվածի տարեսկզբի կրեդիտորական պարտքի գնահատման նպատակով վերահաշվարկվել են ցուցանիշի հիմքերը (գործարքները), որոնց արդյունքում այն կազմել է 8,723,832.40 հազ. դրամ, մինչդեռ՝ Ձև Հ‑4 հաշվետվության մեջ որպես տարեսկզբի կրեդիտորական պարտք ներկայացված է 4,299,803.00 հազ.դրամ կամ 4,424,029.40 հազ. դրամով խեղաթյուրված։
· Հաշվետու ժամանակաշրջանի տարեսկզբի կրեդիտորական պարտքի խեղաթյուրումը‚ բոլոր հավասար պայմաններում‚ հանգեցրել է նաև հաշվետու ժամանակահատվածի Ձև Հ-4 հաշվետվությունում հաշվետու ժամանակաշրջանի վերջի կրեդիտորական պարտքի ցուցանիշի խեղաթյուրման 3,544,025.10 հազ. դրամի չափով:
ՀՀ պաշտպանության նախարարության մեկնաբանությունը։
ՀՀ ՊՆ 01.01.2025թ. հաշվառման տվյալներով 5121 «տրանսպորտային սարքավորումներ» հոդվածով կրեդիտորական պարտքը կազմում է 4,299,803.00 հազար դրամ, որը համապատասխանում է անալիտիկ տվյալներին:
Միաժամանակ հայտնում եմ, որ ՀՀ ՊՆ ընդհանուր հաշվեկշռում առկա չեն խեղաթյուրումներ /անհամապատասխանություններ/: Հարցի վերաբերյալ լրացուցիչ տեղեկատվություն և պարզաբանումներ հնարավոր կլինի հաշվեքննիչ պալատի աշխատակիցներին ներկայացնել առաջիկա հաշվեքննության ընթացքում:




Հաշվեքննողի արձագանքը։
Արձանագրված խեղաթյուրումների համար հիմք հանդիսացած բավարար և համապատասխան հաշվեքննության ապացույցները մանրամասն ներկայացված են խեղաթյուրումների 7.1.3 կետում։
Տնտեսագիտական հոդված՝ 423900 «Ընդհանուր բնույթի այլ ծառայություններ»
Ծրագիր՝ 1207 «Սոցիալապես անապահով և առանձին խմբերի անձանց բժշկական օգնություն»
Միջոցառում՝ 11004 «Պետական հիմնարկների և կազմակերպությունների աշխատողների բժշկական օգնության և սպասարկման ծառայություններ»
Պատասխանատու և Կատարող՝ ՀՀ Առողջապահության նախարարություն։
Տնտեսագիտական դասակարգման խեղաթյուրում
Բժշկական ապահովագրության համար 2,515,832.80 հազ. դրամ ծախսերը նախատեսվել և վճարվել են «Ընդհանուր բնույթի այլ ծառայություններ» (423900) տնտեսագիտական դասակարգման հոդվածով այն դեպքում‚ երբ այդ նպատակի համար բյուջետային դասակարգման կիրառման կարգով սահմանված է «Սոցիալական ապահովության միջոցառումների իրականացման նպատակով աշխատողներին սոցիալական փաթեթով ապահովում» տնտեսագիտական հոդվածը (475100)։ ՀՀ պետական բյուջեի 1‑ին կիսամյակի կատարման հաշվետվության մեջ‚ միջոցառման (1207-11004) համար որպես «Փաստ» (դրամարկղային ծախս) ներկայացված է 2‚515‚832.80 հազ. դրամ։ Բժշկական ապահովագրության ծախսերը  «Սոցիալական ապահովության միջոցառումների իրականացման նպատակով աշխատողներին սոցիալական փաթեթով ապահովում» տնտեսագիտական հոդվածով դասակարգելու և կատարելու փոխարեն «Ընդհանուր բնույթի այլ ծառայություններ» տնտեսագիտական հոդվածով դասակարգելու և կատարելու արդյունքում հաշվետվությունում «Փաստ» (դրամարկղային ծախս) ցուցանիշները խեղաթյուրվել են 2‚515‚832.80 հազ. դրամով։ 
Արձանագրված խեղաթյուրումը չի ազդել միջոցառման համար կատարված դրամարկղային ծախսի մեծության վրա։ 
Բյուջետային դասակարգման կիրառման կարգը չպահպանելու պատճառով Ձև Հ-2 հաշվետվությունում խեղաթյուրվել են նաև նույն գործարքների հետ կապված փաստացի ծախսերի[footnoteRef:22] ցուցանիշները 2‚515‚832.80 հազ. դրամով։ [22:  Հաշվետու ժամանակահատվածում հիմնարկի՝ համապատասխան փաստաթղթերով ձևակերպված իրական ծախսերը, ներառյալ կրեդիտորների չվճարված հաշիվները, ...] 

Ստորև ներկայացվում են փաստերը, որոնց հիման վրա արձանագրվել են խեղաթյուրումները։
ՀՀ Առողջապահության նախարարությունը 2025 թվականի ապրիլին կնքել է սոցիալական փաթեթի շահառուների, ինչպես նաև պետության կողմից երաշխավորված անվճար և արտոնյալ պայմաններով առողջության առաջնային պահպանման և նեղ մասնագիտական ծառայություններ իրականացնող կազմակերպությունների աշխատողների՝ առողջության ապահովագրության պայմանագրեր[footnoteRef:23]։ Կնքված չորս պայմանագրերի հիման վրա, հաշվետու ժամանակաշրջանում 2‚515‚832.80 հազ. դրամի ծախսերը նախատեսվել‚ կատարվել և Ձև Հ-2 հաշվետվությունում դասակարգվել են «Ընդհանուր բնույթի այլ ծառայություններ» (423900) տնտեսագիտական դասակարգման հոդվածով։  [23:  Պայմանագրեր 02535733.314-2025‚ 02574465.314-2025‚ 02551341.314-2025 և 02706942.314-2025 ընդհանուր գումարով 2,515,832.80 հազ. դրամ:] 

Այս գործարքների ձևակերպմամբ չի պահպանվել բյուջետային դասակարգման կիրառման կարգը[footnoteRef:24], որի համաձայն, 475000 «Սոցիալական ապահովության միջոցառումների իրականացման նպատակով աշխատողներին սոցիալական փաթեթով ապահովում» խումբը ներառում է  բժշկական ապահովագրությունը, որը երաշխավորում է աշխատողների ՀՀ կառավարության կողմից սահմանված կատեգորիաների բժշկական ապահովության իրականացումը։ 475100 - «Սոցիալական ապահովության միջոցառումների իրականացման նպատակով աշխատողներին սոցիալական փաթեթով ապահովում» սինթետիկ հաշիվն ընդգրկում է հետևյալ ենթաանալիտիկ հաշիվը՝ 475111 բժշկական ապահովագրություն։ Այսինքն՝ գործարքները պետք է դասակարգվեին «Սոցիալական ապահովության միջոցառումների իրականացման նպատակով աշխատողներին սոցիալական փաթեթով ապահովում» (475100) տնտեսագիտական դասակարգման հոդվածով։ [24:  Հաստատված է ՀՀ ֆինանսների և էկոնոմիկայի նախարարի 2007 թվականի հունվարի 9-ի «Հայաստանի Հանրապետության բյուջետային դասակարգումները և դրանց կիրառման կարգը հաստատելու մասին» № 5-Ն հրամանով (Հավելված №16) ] 

Տնտեսագիտական հոդված՝ 472300 «Երեխաների կամ ընտանեկան նպաստներ բյուջեից»
Ծրագիր՝ 1068 «Ժողովրդագրական վիճակի բարելավում»
Միջոցառում՝ 12002՝ «Երեխայի ծննդյան միանվագ նպաստ»
Պատասխանատու՝ ՀՀ աշխատանքի և սոցիալական հարցերի նախարարություն
Կատարող՝  ՀՀ աշխատանքի և սոցիալական հարցերի նախարարության Միասնական սոցիալական ծառայություն։
Փաստացի ծախսերի և դեբիտորական պարտքերի խեղաթյուրումներ
Հաշվետու ժամանակաշրջանում համապատասխան փաստաթղթերով՝  վճարման ցուցակներով նպաստառուններին վճարման ենթակա գումարի չափը՝ իրական ծախսը կազմել է 8‚879‚000.00 հազ. դրամ‚ այնինչ Ձև Հ-2 հաշվետվությամբ այն արտացոլվել է 8,363,212.40 հազ. դրամ‚ որի արդյունքում նշված ցուցանիշը խեղաթյուրվել է (պակաս է ցույց տրվել)  508,047.50 հազ. դրամով։
Հաշվետվություններում փաստացի ծախսը պակաս արտացոլելու‚ ինչպես նաև տարեսկզբի դեբիտորական պարտքը չճշգրտելու արդյունքում Ձև Հ-4 հաշվետվությունում խեղաթյուրվել են նաև հաշվետու ժամանակահատվածի սկզբի և վերջի դրությամբ դեբիտորական պարտքի ցուցանիշները համապատասխանաբար 330‚232.70 հազ. դրամով և 515‚787.61 հազ. դրամով։
Ստորև ներկայացվում են փաստերը, որոնց հիման վրա արձանագրվել են խեղաթյուրումները։
Համաձայն 
· ՀՀ ֆինանսների նախարարի 13.03.2019թ. № 254-Ն հրամանի Հավելված 2-ի «Օրինակելի ձև Հ-2-ի լրացման պահանջների» 9-րդ կետի Հ-2 հաշվետվության փաստացի ծախս սյունակում լրացվում են «…հաշվետու ժամանակահատվածում հիմնարկի՝ համապատասխան փաստաթղթերով ձևակերպված իրական ծախսերը, ներառյալ կրեդիտորների չվճարված հաշիվները…»։
· ՀՀ կառավարության 2014 թվականի մարտի 6-ի «Երեխայի ծննդյան միանվագ նպաստի չափը սահմանելու, երեխայի ծննդյան միանվագ նպաստ նշանակելու և վճարելու կարգը հաստատելու մասին» N 275-Ն որոշման Հավելված 1-ի 23-րդ կետի «Նպաստը նշանակելու և վճարելու վերաբերյալ որոշում կայացնելու դեպքում նպաստի գումարն արտացոլվում է վճարման ցուցակներում: Գումարը բանկ փոխանցելու դեպքում այդ մասին ծառայությունը տեղեկացնում է ծնողին՝ էլեկտրոնային հաղորդագրություն ուղարկելով նրա հետադարձ կապի բջջային հեռախոսահամարին կամ էլեկտրոնային փոստի հասցեին»։
Հաշվեքննությամբ պարզվել է‚ որ ըստ վճարման ցուցակների շահառուներին վճարման ենթակա գումարի չափը  2025 թվականի վեց ամիսների համար կազմել է 8,879,000.00 հազ. դրամ‚ այնինչ հաշվետու ժամանակաշրջանում Ձև Հ-2 հաշվետվությունում փաստացի ծախսը ցույց է տրվել 8,363,212.40 հազ. դրամ‚ ինչը հանգեցրել է ցուցանիշի խեղաթյուրման  508,047.50 հազ. դրամի չափով։
ՀՀ 2024թ. պետական բյուջեի տարեկան կատարման հաշվեքննության արդյունքների վերաբերյալ կազմված եզրակացությամբ արձանագրվել էր, որ 2024 թվականի տարեվերջի դրությամբ դեբիտորական պարտքի ցուցանիշը պակաս է ձևակերպվել 330,232.70  հազ. դրամի չափով: Հաշվեքննությամբ արձանագրվել է, որ հաշվետու ժամանակաշրջանի տարեսկզբի (2024 թվականի տարեվերջի) դեբիտորական պարտքը նշված գումարի չափով չի ճշտվել։ 
Վերը նշված անճշտությունը և փաստացի ծախսի խեղաթյուրումը հանգեցրել են Ձև Հ-4 հաշվետվությունում հաշվետու ժամանակաշրջանի սկզբի և վերջի դրությամբ դեբիտորական պարտքի ցուցանիշների խեղաթյուրման համապատասխանաբար 330‚232.70 հազ. դրամի և 515‚787.61 հազ. դրամի չափով: 
Տնտեսագիտական հոդված՝ 472300 «Երեխաների կամ ընտանեկան նպաստներ բյուջեից»
Ծրագիր՝ 1011 «Անապահով և կյանքի դժվարին իրավիճակում սոցիալական խմբերին աջակցություն»
Միջոցառում՝ 12001 «Ընտանիքի կենսամակարդակի բարձրացմանն ուղղված նպաստներ» 
Պատասխանատու՝ ՀՀ աշխատանքի և սոցիալական հարցերի նախարարություն
Կատարող՝ ՀՀ աշխատանքի և սոցիալական հարցերի նախարարության Միասնական սոցիալական ծառայություն։
Փաստացի ծախսերի և դեբիտորական պարտքերի խեղաթյուրումներ
Հաշվետու ժամանակաշրջանում համապատասխան փաստաթղթերով՝  վճարման ցուցակներով նպաստառուններին վճարման ենթակա գումարի չափը՝ իրական ծախսը կազմել է 10,836,514.00 հազ. դրամ‚ այնինչ Ձև Հ-2 հաշվետվությամբ այն արտացոլված է 11,009,651.50 հազ. դրամ‚ որի արդյունքում նշված ցուցանիշը խեղաթյուրվել է (ավել է ցույց տրվել)  173,137.54 հազ. դրամով։
Հաշվետվություններում փաստացի ծախսը ավել արտացոլելու‚ նպաստառուներից ետգանձման ենթակա գումարները և վճարում իրականացնող կազմակերպությունում առկա գումարի մնացորդը չձևակերպելու արդյունքում Ձև Հ-4 հաշվետվությունում խեղաթյուրվել է (պակաս է ցույց տրվել) նաև հաշվետու ժամանակահատվածի վերջի դրությամբ դեբիտորական պարտքի ցուցանիշը 331‚511.80 հազ. դրամով։
Ստորև ներկայացվում են փաստերը, որոնց հիման վրա արձանագրվել են խեղաթյուրումները։
Համաձայն 
· ՀՀ ֆինանսների նախարարի 13.03.2019թ. № 254-Ն հրամանի Հավելված 2-ի «Օրինակելի ձև Հ-2-ի լրացման պահանջների» 9-րդ կետի Ձև Հ-2 հաշվետվության փաստացի ծախս սյունակում «...լրացվում են հաշվետու ժամանակահատվածում հիմնարկի՝ համապատասխան փաստաթղթերով ձևակերպված իրական ծախսերը, ներառյալ կրեդիտորների չվճարված հաշիվները...»։
· ՀՀ կառավարության 2014 թվականի հունվարի 30-ի  N 145-Ն[footnoteRef:25] որոշման Հավելված 8-ի 47-րդ և 48-րդ կետերի՝ Նպաստի և հրատապ օգնության կանխիկ վճարման ցուցակները կազմվում են էլեկտրոնային տարբերակով՝ գնահատման համակարգի կենտրոնական տեղեկատվական բազան շահագործող կազմակերպության կողմից  տարածքային կենտրոնների տրամադրած ամենամսյա տեղեկատվության հիման վրա։ Նպաստը և հրատապ օգնությունը վճարվում են յուրաքանչյուր ամիս (անհրաժեշտության դեպքում` 2 ամսվանը միասին) վճարման ցուցակներով։  [25:  ««Պետական նպաստների մասին» Հայաստանի Հանրապետության օրենքի կիրարկումն ապահովելու մասին»] 

· ՀՀ աշխատանքի և սոցիալական հարցերի նախարարության և «Հայփոստ» ՓԲԸ-ի միջև 2018 թվականի հունիսի 5-ին կնքված թիվ 1 պայմանագրի[footnoteRef:26] 1.18-րդ կետի՝ «...պայմանագրով նախատեսված ծառայությունը կատարողի կողմից մատուցված է համարվում պատվիրատուի կողմից հանձնման-ընդունման մասին արձանագրության հաստատման պահից» [26:  «Հայաստանի Հանրապետության աշխատանքի և սոցիալական հարցերի նախարարության միջոցով իրականացվող պետական նպաստների վճարման ծառայությունների մատուցման»] 

Հաշվեքննությամբ պարզվել է‚ որ 
· ըստ վճարման ցուցակների շահառուներին վճարման ենթակա գումարի չափը հաշվետու ժամանակաշրջանի համար կազմել է 10,836,514.00 հազ. դրամ‚ այնինչ Ձև Հ-2 հաշվետվությունում փաստացի ծախսը ցույց է տրվել 11,009,651.54 հազ. դրամ։ Արդյունքում փաստացի ծախսը խեղաթյուրված (ավել) է ներկայացվել 173,137.54 հազ. դրամով‚ իսկ Ձև Հ-4 հաշվետվությունում հաշվետու ժամանակաշրջանի վերջի դեբիտորական պարտքի ցուցանիշը խեղաթյուրված (պակաս) է ներկայացվել 88‚115.00 հազ. դրամով։  
· Ծառայության տարածքային կենտրոնների կողմից շահառուներից հետգանձման ենթակա գումարների հաշվառման ցուցանիշը հաշվետու ժամանակաշրջանի վերջի դրությամբ կազմել է 50,097.30 հազ. դրամ, որը որպես դեբիտորական պարտք չի ձևակերպվել: Արդյունքում Ձև Հ-4 հաշվետվությունում հաշվետու ժամանակաշրջանի վերջի դեբիտորական պարտքի ցուցանիշը խեղաթյուրված (պակաս) է ներկայացվել նույն գումարի չափով։
· Շահառուներին վճարելու նպատակով «Հայփոստ» ՓԲԸ-ին հունիսի 23-ին փոխանցված 193,299.50 հազ. դրամ գումարի ծառայության մատուցման հանձնման-ընդունման արձանագրությունը պատվիրատուի կողմից հաստատվել է հաշվետու ժամանակահատվածի ավարտից հետո՝ 2025թ հուլիսի 7-ին‚ սակայն  նշված գումարը հաշվետու ժամանակաշրջանի վերջի դրությամբ չի ձևակերպվել որպես դեբիտորական պարտք: Արդյունքում Ձև Հ-4 հաշվետվությունում հաշվետու ժամանակաշրջանի վերջի դեբիտորական պարտքի ցուցանիշը խեղաթյուրված (պակաս) է ներկայացվել նույն գումարի չափով։

Տնտեսագիտական հդված՝ 463700 «Ընթացիկ դրամաշնորհներ պետական և համայնքային ոչ առևտրային կազմակերպություններին»
Ծրագիր՝ 1089 «Սեյսմիկ պաշտպանություն»
Միջոցառում՝ 11001  «Սեյսմիկ պաշտպանության ոլորտում ծառայությունների  տրամադրում»
Պատասխանատու և Կատարող՝ ՀՀ Ներքին գործերի նախարարություն։
Փաստացի ծախսերի և դեբիտորական պարտքերի խեղաթյուրումներ
Միջոցառման շրջանակում 2025 թվականի հունվարի 24-ին «Սեյսմիկ պաշտպանության տարածքային ծառայություն» ՊՈԱԿ-ի  հետ կնքվել է պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին պայմանագիր։ 
Հաշվեքննությամբ պարզվել է‚ որ հաշվետու ժամանակաշրջանում տրամադրվել է 324‚402.80 հազ. դրամ դրամաշնորհ որպես կանխավճար, որի օգտագործման հաշվետվություններ չեն ներկայացվել և առկա չեն պայմանագրով նախատեսված աշխատանքներն ընդունելու վերաբերյալ Նախարարության կոլեգիալ մարմնի դրական եզրակացություններ։ Արդյունքում, Ձև Հ-2 և Ձև Հ-4 հաշվետվություններում 324‚402.80 հազ. դրամով խեղաթյուրված են ներկայացվել փաստացի ծախսի և դեբիտորական պարտքի ցուցանիշները։
Ստորև ներկայացվում են փաստերը, որոնց հիման վրա արձանագրվել են խեղաթյուրումները։
Համաձայն 
· ՀՀ ֆինանսների նախարարի 13.03.2019թ. № 254-Ն հրամանի Հավելված 2-ի «Օրինակելի ձև Հ-2-ի լրացման պահանջների» 9-րդ կետի՝ Հ-2 հաշվետվության փաստացի ծախս սյունակում «...լրացվում են հաշվետու ժամանակաշրջանում հիմնարկի՝ համապատասխան փաստաթղթերով ձևակերպված իրական ծախսերը, ներառյալ կրեդիտորների չվճարված հաշիվները ...»։
· «Սեյսմիկ պաշտպանության տարածքային ծառայություն» ՊՈԱԿ-ի հետ 2025 թվականի հունվարի 24-ին կնքված պայմանագրի[footnoteRef:27] [27:  «Պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին»] 

· 3.2 կետի՝ վճարումները կատարվում են ամսական՝ կանխավճարային ձևով, յուրաքանչյուր ամսվա առաջին տասը աշխատանքային օրվա ընթացքում։
· 2.3.6 կետի՝ կազմակերպությունը պարտավոր է ՀՀ օրենսդրությամբ և այլ իրավական ակտերով նախատեսված ձևով և կարգով Նախարարություն ներկայացնել ամսական‚ եռամսյակային և տարեկան հաշվետվություններ և տեղեկատվություն Պայմանագրի կատարման ընթացքի մասին։
· 2.3.5 կետի՝ կազմակերպությունը պարտավոր է Նախարարությանը հանձնել աշխատանքների արդյունքները՝ չխախտելով այլ անձանց իրավունքները։
· 5.1 կետի՝ Նախահաշվով նախատեսված աշխատանքների իրականացման ընթացիկ և վերջնական արդյունքները Կազմակերպության կողմից հանձնվում և Նախարարության կողմից ընդունվում են Կոլեգիալ մարմնի դրական եզրակացության հիման վրա։
Հաշվեքննությամբ պարզվել է‚ որ հաշվետու ժամանակաշրջանում կատարվել է 324‚402.80 հազ. դրամի կանխավճարային վճարումներ։ Նախարարությունում առկա չեն Կազմակերպության կողմից աշխատանքների արդյունքները Նախարարությանը հանձնելը հավաստող որևէ փաստաթուղթ‚ այդ թվում կազմակերպության կողմից ներկայացված ամսական և/կամ եռամսյակային  հաշվետվություններ‚ ինչպես նաև ընթացիկ աշխատանքները ընդունելու վերաբերյալ Նախարարության կոլեգիալ մարմնի դրական եզրակացություններ։  Նախարարությունում համապատասխան փաստաթղթերով ձևակերպված իրական ծախսերի բացակայության պայմաններում  Ձև Հ-2 հաշվետվությունում ցույց է տրվել 324‚402.80 հազ. դրամի փաստացի ծախս։ Արդյունքում Ձև Հ-2 հաշվետվությունում փաստացի ծախսի և Ձև Հ-4 հաշվետվությունում հաշվետու ժամանակաշրջանի վերջի դրությամբ դեբիտորական պարտքի ցուցանիշները խեղաթյուրված (համապատասխանաբար ավել և պակաս) են ներկայացվել 324‚402.80 հազ. դրամի չափով։
Տնտեսագիտական հոդված՝ 463700 «Ընթացիկ դրամաշնորհներ պետական և համայքային ոչ առևտրային կազմակերպություններին»
Ծրագիր՝ 1028 «Տեխնիկական անվտանգության կանոնակարգում»
Միջոցառում՝ 11001 «Տեխնիկական անվտանգության կանոնակարգման ծառայություններ»։ 
Պատասխանատու և Կատարող՝ ՀՀ Ներքին գործերի նախարարություն։
Փաստացի ծախսերի և դեբիտորական պարտքերի խեղաթյուրումներ
Միջոցառման շրջանակում 2025 թվականի հունվարի 17-ին «Տեխնիկական անվտանգությանազգային կենտրոն» ՊՈԱԿ-ի հետ կնքվել է պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին պայմանագիր։ Հաշվեքննությամբ պարզվել է‚ որ հաշվետու ժամանակաշրջանում Կազմակերպությանը տրամադրվել է 20‚822.60 հազ. դրամ դրամաշնորհ որպես կանխավճար, որի օգտագործման հաշվետվություններ չեն ներկայացվել և առկա չեն պայմանագրով նախատեսված աշխատանքներն ընդունելու վերաբերյալ Նախարարության կոլեգիալ մարմնի դրական եզրակացություններ։ Արդյունքում, Ձև Հ-2 և Ձև Հ-4 հաշվետվություններում 20‚822.60 հազ. դրամի չափով խեղաթյուրված են ներկայացվել փաստացի ծախսի և դեբիտորական պարտքի ցուցանիշները։
Ստորև ներկայացվում են փաստերը, որոնց հիման վրա արձանագրվել են խեղաթյուրումները։
Համաձայն 
· ՀՀ ֆինանսների նախարարի 13.03.2019թ. № 254-Ն հրամանի Հավելված 2-ի «Օրինակելի ձև Հ-2-ի լրացման պահանջների» 9-րդ կետի Հ-2 հաշվետվության փաստացի ծախս սյունակում «...լրացվում են հաշվետու ժամանակահատվածում հիմնարկի՝ համապատասխան փաստաթղթերով ձևակերպված իրական ծախսերը, ներառյալ կրեդիտորների չվճարված հաշիվները ...»։ 
· Տեխնիկական անվտանգությանազգային կենտրոն» ՊՈԱԿ-ի հետ 2025 թվականի հունվարի 17-ին կնքված պայմանգրի[footnoteRef:28]  [28:  «Պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին»] 

· 4.1 կետի՝ կազմակերպության կողմից աշխատանքներն իրականացվում են հաշվետու տարվա ընթացքում‚ իսկ վճարումները կատարվում են ամսական՝ կանխավճարային ձևով, յուրաքանչյուր ամսվա առաջին տասը աշխատանքային օրվա ընթացքում։
· 2.4.4 կետի՝ կազմակերպությունը պարտավոր է պայմանագրով սահմանված կարգով պետական մարմին ներկայացնել միջոցառումների իրականացման մասին հաշվետվություններ‚ իսկ ծրագրի ավարտից հետո՝ ամփոփ հաշվետվություն։
· 3.1 կետի  համաձայն աշխատանքների իրականացման ընթացիկ և վերջնական արդյունքները կազմակերպության կողմից հանձնվում և Նախարարության կողմից ընդունվում են կոլեգիալ կառավարման մարմնի դրական եզրակացության հիման վրա։
Հաշվետու ժամանակաշրջանում կատարվել է 20‚822.60 հազ. դրամի դրամարկղային ծախս՝ կանխավճարային վճարումներ։ Նախարարությունում առկա չեն Կազմակերպության կողմից ներկայացված ընթացիկ և/կամ վերջնական  հաշվետվություններ և դրանց ընդունման վերաբերյալ կոլեգիալ կառավարման մարմնի դրական եզրակացություններ։ Նախարարությունում համապատասխան փաստաթղթերով ձևակերպված իրական ծախսերի բացակայության պայմաններում Ձև Հ-2 հաշվետվությունում ցույց է տրվել 20‚822.60 հազ. դրամի փաստացի ծախս։ Արդյունքում Ձև Հ-2 հաշվետվությունում փաստացի ծախսի և Ձև Հ-4 հաշվետվությունում հաշվետու ժամանակաշրջանի վերջի դրությամբ դեբիտորական պարտքի ցուցանիշները խեղաթյուրված (համապատասխանաբար ավել և պակաս) են ներկայացվել 20‚822.60 հազ. դրամի չափով։
Տնտեսագիտական հոդված՝ 474100 «Կենսաթոշակներ»
Ծրագիր՝ 1102 «Կենսաթոշակային ապահովություն» 
Միջոցառում՝ 12003 «Աշխատանքային կենսաթոշակներ» 
Կատարող՝ ՀՀ աշխատանքի և սոցիալական հարցերի նախարարության Միասնական սոցիալական ծառայություն։
Փաստացի ծախսերի և դեբիտորական պարտքերի խեղաթյուրումներ
Հաշվետու ժամանակաշրջանում համապատասխան փաստաթղթերով՝  վճարման ցուցակներով նպաստառուններին վճարման ենթակա գումարի չափը՝ իրական ծախսը կազմել է 143,568,347.10  հազ. դրամ‚ այնինչ  Ձև Հ-2 հաշվետվությամբ այն արտացոլվել է 143,676,261.00 հազ. դրամ‚ որի արդյունքում նշված ցուցանիշը խեղաթյուրված (պակաս) է ներկայացվել  107,914.00 հազ. դրամի հազ. դրամով։
Հաշվետվություններում փաստացի ծախսը պակաս արտացոլելու‚ ինչպես նաև տարեսկզբի դեբիտորական պարտքը չճշգրտելու արդյունքում Ձև Հ-4 հաշվետվությունում խեղաթյուրված են ներկայացվել նաև հաշվետու ժամանակահատվածի սկզբի և վերջի դրությամբ դեբիտորական պարտքի ցուցանիշները համապատասխանաբար 13‚807.70 հազ. դրամով և 2‚229.90 հազ. դրամով։
Ստորև ներկայացվում են փաստերը, որոնց հիման վրա արձանագրվել են խեղաթյուրումները։
Համաձայն 
· ՀՀ ֆինանսների նախարարի 13.03.2019թ. № 254-Ն հրամանի Հավելված 2-ի «Օրինակելի ձև Հ-2-ի լրացման պահանջների» 9-րդ կետի Հ-2 հաշվետվության փաստացի ծախս սյունակում լրացվում են «...հաշվետու ժամանակահատվածում հիմնարկի՝ համապատասխան փաստաթղթերով ձևակերպված իրական ծախսերը, ներառյալ կրեդիտորների չվճարված հաշիվները...»։
· Համաձայն ՀՀ կառավարության 2011 թվականի մայիսի 5-ի  N 670-Ն[footnoteRef:29] որոշման Հավելված 1-ի 1-ին կետի 4-րդ ենթակետի՝ «...վճարման ցուցակը կենսաթոշակ (այդ թվում՝ չվճարված կենսաթոշակի գումար) կամ միանվագ դրամական վճար ստացող անձանց տվյալների և նրանց վճարման ենթակա գումարներին վերաբերող տվյալների ամբողջություն է, որի հիման վրա վճարվում են կենսաթոշակները (կենսաթոշակների վճարման ցուցակ ներառվում են այն կենսաթոշակառուների տվյալները, ում կենսաթոշակ վճարելն օրենքով սահմանված կարգով դադարեցված չէ) կամ միանվագ դրամական վճարները...»։ [29:  «Կենսաթոշակ վճարելու կարգը հաստատելու մասին»] 

Հաշվեքննությամբ պարզվել է‚ որ ըստ վճարման ցուցակների շահառուներին վճարման ենթակա գումարի չափը  2025 թվականի վեց ամիսների համար կազմել է 143,568,347.10 հազ. դրամ‚ այնինչ հաշվետու ժամանակահատվածի Ձև Հ-2 հաշվետվությունում փաստացի ծախսը ցույց է տրվել 143,676,261.00 հազ. դրամ‚ կամ 107,914.00 հազ. դրամով խեղաթյուրված (ավել)։
2024 թվականի պետական բյուջեի տարեկան կատարման հաշվեքննության արդյունքների վերաբերյալ կազմված եզրակացությամբ արձանագրվել էր, որ 2024 թվականի տարեվերջի դրությամբ դեբիտորական պարտքի ցուցանիշը պակաս է ձևակերպվել 13,807.70 հազ. դրամի չափով: Հաշվեքննությամբ պարզվել է, որ հաշվետու ժամանակաշրջանի տարեսկզբի (2024 թվականի տարեվերջի) դեբիտորական պարտքը նշված գումարի չափով չի ճշտվել։
Վերը նշվածների արդյունքում Ձև Հ-4 հաշվետվությունում հաշվետու ժամանակահատվածի սկզբի և վերջի դեբիտորական պարտքի ցուցանիշները խեղաթյուրված են ներկայացվել համապատասխանաբար 13‚807.70 հազ. դրամով և 2‚229.90 հազ. դրամով։
Տնտեսագիտական հոդված՝ 474100 «Կենսաթոշակներ»
Ծրագիր՝ 1102 «Կենսաթոշակային ապահովություն»
Միջոցառում՝ 12001 «Սպայական անձնակազմի և նրանց ընտանիքների անդամների կենսաթոշակներ» 
Պատասխանատու՝ ՀՀ աշխատանքի և սոցիալական հարցերի նախարարություն
Կատարող՝ ՀՀ աշխատանքի և սոցիալական հարցերի նախարարության Միասնական սոցիալական ծառայություն։
Փաստացի ծախսերի և դեբիտորական պարտքերի խեղաթյուրումներ
Հաշվետու ժամանակաշրջանում համապատասխան փաստաթղթերով՝  վճարման ցուցակներով նպաստառուններին վճարման ենթակա գումարի չափը՝ իրական ծախսը կազմել է 22,030,141.20 հազ. դրամ‚ այնինչ Ձև Հ-2 հաշվետվությամբ այն արտացոլվել է 22,034,345.20  հազ. դրամ‚ որի արդյունքում նշված ցուցանիշը խեղաթյուրված (պակաս) է ներկայացվել  4,204.00 հազ. դրամով։
Հաշվետվություններում փաստացի ծախսը պակաս արտացոլելու‚ ինչպես նաև տարեսկզբի դեբիտորական պարտքը չճշգրտելու արդյունքում Ձև Հ-4 հաշվետվությունում խեղաթյուրված են ներկայացվել են նաև հաշվետու ժամանակահատվածի սկզբի դրությամբ դեբիտորական պարտքի ցուցանիշը 2‚648.70  հազ. դրամով‚ և վերջի դրությամբ դեբիտորական և կրեդիտորական պարտքերի ցուցանիշները համապտասխանաբար 2‚471.20 հազ. դրամով և 3‚083.40 հազ. դրամով։
Ստորև ներկայացվում են փաստերը, որոնց հիման վրա արձանագրվել են խեղաթյուրումները։
Համաձայն 
· ՀՀ ֆինանսների նախարարի 13.03.2019թ. № 254-Ն հրամանի Հավելված 2-ի «Օրինակելի ձև Հ-2-ի լրացման պահանջների» 9-րդ կետի Հ-2 հաշվետվության փաստացի ծախս սյունակում «...լրացվում են հաշվետու ժամանակահատվածում հիմնարկի՝ համապատասխան փաստաթղթերով ձևակերպված իրական ծախսերը, ներառյալ կրեդիտորների չվճարված հաշիվները...»։
· Համաձայն ՀՀ կառավարության 2011 թվականի մայիսի 5-ի  N 670-Ն[footnoteRef:30] որոշման Հավելված 1-ի 1-ին կետի 4-րդ ենթակետի՝ «...վճարման ցուցակը կենսաթոշակ (այդ թվում՝ չվճարված կենսաթոշակի գումար) կամ միանվագ դրամական վճար ստացող անձանց տվյալների և նրանց վճարման ենթակա գումարներին վերաբերող տվյալների ամբողջություն է, որի հիման վրա վճարվում են կենսաթոշակները (կենսաթոշակների վճարման ցուցակ ներառվում են այն կենսաթոշակառուների տվյալները, ում կենսաթոշակ վճարելն օրենքով սահմանված կարգով դադարեցված չէ) կամ միանվագ դրամական վճարները...»։ [30:  «Կենսաթոշակ վճարելու կարգը հաստատելու մասին»] 

Հաշվեքննությամբ պարզվել է‚ որ ըստ վճարման ցուցակների շահառուներին վճարման ենթակա գումարի չափը  2025 թվականի վեց ամիսների համար կազմել է 22,030,141.20 հազ. դրամ‚ այնինչ հաշվետու ժամանակահատվածի Ձև Հ-2 հաշվետվությունում փաստացի ծախսը ցույց է տրվել 22,034,345.20 հազ. դրամ‚ կամ 4,204.00 հազ. դրամով խեղաթյուրված (ավել)։
2024 թվականի պետական բյուջեյի տարեկան կատարման հաշվեքննության արդյունքների վերաբերյալ կազմված եզրակացությամբ արձանագրվել էր, որ 2024 թվականի տարեվերջի դրությամբ դեբիտորական պարտքի ցուցանիշը պակաս է ձևակերպվել 2,648.70 հազ. դրամի չափով: Հաշվեքննությամբ պարզվել է, որ հաշվետու ժամանակաշրջանի տարեսկզբի (2024 թվականի տարեվերջի) դեբիտորական պարտքը նշված գումարի չափով չի ճշտվել։
Վերը նշվածների արդյունքում Ձև Հ-4 հաշվետվությունում խեղաթյուրված են ներկայացվել հաշվետու ժամանակաշրջանի սկզբի դեբիտորական պարտքի ցուցանիշը 2‚648.70 հազ. դրամով‚ վերջի դրությամբ դեբիտորական և կրեդիտորական պարտքերի ցուցանիշները համապատասխանաբար 2‚471.20 հազ. դրամով և 3‚083.40 հազ. դրամով։ 
Տնտեսագիտական հոդված՝ 463900 «Այլ ընթացիկ դրամաշնորհներ»
Ծրագիր՝ 1192 «Կրթության որակի ապահովում»
Միջոցառում՝ 11023 «Համաշխարհային բանկի աջակցությամբ իրականացվող «Կրթության բարելավման ծրագրի լրացուցիչ ֆինանսավորում» վարկային ծրագիր»
Պատասխանատու և Կատարող՝ ՀՀ կրթության, գիտության, մշակույթի և սպորտի    նախարարություն։
Տնտեսագիտական դասակարգման խեղաթյուրում
ՊՈԱԿ-ներին դրամաշնորհներ տրամադրելու ծախսերը նախատեսվել և իրականացվել են «Այլ ընթացիկ դրամաշնորհներ» (463900) տնտեսագիտական հոդվածով։ Հրապարակված հաշվետվության մեջ, միջոցառման (1192-11023) համար որպես «Փաստ» (դրամարկղային ծախս) ներկայացված է 338‚020.40 հազ. դրամ։ Ծախսերը  «Ընթացիկ դրամաշնորհներ պետական և համայնքների ոչ առևտրային կազմակերպություններին» (463700) տնտեսագիտական հոդվածի փոխարեն՝ «Այլ ընթացիկ դրամաշնորհներ» (463900) տնտեսագիտական հոդվածով արտացոլելու արդյունքում 78‚489.88 հազ. դրամով խեղաթյուրվել են ՀՀ պետական բյուջեի 1‑ին կիսամյակի կատարման հաշվետվությունների (դրամարկղային ծախս) «Փաստ» ցուցանիշները, որը չի ազդել միջոցառման համար կատարված դրամարկղային ծախսի մեծության վրա։ 
Բյուջետային դասակարգման կիրառման կարգը չպահպանելու պատճառով Ձև Հ-4 հաշվետվություններում խեղաթյուրվել են նաև նույն գործարքների հետ կապված փաստացի ծախսերի[footnoteRef:31] ցուցանիշները 78‚489.88 հազ. դրամով։  [31:  Հաշվետու ժամանակահատվածում հիմնարկի՝ համապատասխան փաստաթղթերով ձևակերպված իրական ծախսերը, ներառյալ կրեդիտորների չվճարված հաշիվները, ...] 

Ստորև ներկայացվում են փաստերը, որոնց հիման վրա արձանագրվել է խեղաթյուրումը։
Համաձայն ՀՀ ֆինանսների և էկոնոմիկայի նախարարի 2007 թվականի հունվարի 9-ի № 5-Ն հրամանի №16 հավելվածի՝ 463000 խումբը (ընթացիկ դրամաշնորհներ պետական հատվածի այլ մակարդակներին) ներառում է հետևյալ սինթետիկ հաշիվները՝ Ընթացիկ դրամաշնորհներ պետական կառավարման հատվածին (463100), Ընթացիկ դրամաշնորհներ համայնքներին (463200), Պետական բյուջեից համայնքների բյուջեներին համահարթեցման սկզբունքով տրվող դոտացիաներ (463300), Օրենքների կիրարկման արդյունքում համայնքների բյուջեների կորուստների փոխհատուցում (463400), Այլ ընթացիկ դրամաշնորհներ համայնքներին (463500), Ընթացիկ դրամաշնորհներ պետական և համայնքների ոչ առևտրային կազմակերպություններին (463700), Ընթացիկ դրամաշնորհներ պետական և համայնքների առևտրային կազմակերպություններին (463800) և այլ ընթացիկ դրամաշնորհներ (463900):
Հաշվեքննությամբ պարզվել է, որ 2025 թվականի 6 ամիսների ընթացքում վերոնշյալ միջոցառման համար ծախսված 161,659.51 հազ. դրամ գումարից՝ 78,489.88 հազ. դրամ դրամարկղային ծախսը թվով 44 ՊՈԱԿ-ների հետ կնքված դրամաշնորհային պայմանագրերով կատարված ծախսերն են‚ որոնք պետք է դասակարգվեին «Ընթացիկ դրամաշնորհներ պետական և համայնքների ոչ առևտրային կազմակերպություններին» (463700) հոդվածով‚ այնինչ դասակարգվել են «Այլ ընթացիկ դրամաշնորհներ» (463900) հոդվածով, ինչը հանգեցրել է ՀՀ պետական բյուջեի 1‑ին կիսամյակի կատարման հաշվետվություններում և  Ձև Հ-2 հաշվետվությունում նշված հոդվածներով դրամարկղային ծախսի խեղաթյուրման և Ձև Հ-4 հաշվետվությունում փաստացի ծախսի ցուցանիշների խեղաթյուրման 78‚489.88 հազ. դրամի չափով։
ՀՀ կրթության, գիտության, մշակույթի և սպորտի նախարարության մեկնաբանությունը։
Արձանագրված դիտարկումների հիման վրա դրամաշնորհային պայմանագրերով ՊՈԱԿ-ներին վճարվելիք գումարները կհաշվառվեն «Ընթացիկ դրամաշնորհներ պետական և համայնքների ոչ առևտրային կազմակերպություններին» (463700) բյուջետային ծախսերի տնտեսագիտական դասակարգման հոդվածով՝ սկսած 2026 թվականից, պետական բյուջեի կատարման հաշվետվությունների ցուցանիշներում կատարված ծախսերի բնույթին համապատասխան ներկայացման ապահովման նպատակով։
Հաշվեքննողի արձագանքը։
Ընդունվել է ի գիտություն։
Տնտեսագիտական դասակարգման խեղաթյուրում
Ծրագիր՝ 1162 «Գիտական և գիտատեխնիկական հետազոտություններ»
Միջոցառում՝ 11002  «Գիտական և գիտատեխնիկական գործունեության    ենթակառուցվածքների պահպանում ու զարգացում»
Պատասխանատու՝ ՀՀ կրթության, գիտության, մշակույթի և սպորտի նախարարություն
Կատարող՝ ՀՀ կրթության, գիտության, մշակույթի և սպորտի նախարարության   բարձրագույն կրթության և գիտության կոմիտե։ 
Տնտեսագիտական դասակարգման խեղաթյուրում
Միջոցառման շրջանակում 8 ՊՈԱԿ-ների դրամաշնորհներ տրամադրելու 10‚858.38 հազ. դրամ ծախսերը նախատեսվել և իրականացվել են «Այլ ընթացիկ դրամաշնորհներ» (463900) տնտեսագիտական հոդվածով։ Մինչդեռ, նշված ծախսերը պետք է դասակարգվեին «Ընթացիկ դրամաշնորհներ պետական և համայնքների ոչ առևտրային կազմակերպություններին» (463700) տնտեսագիտական հոդվածով։ Հրապարակված հաշվետվության մեջ, միջոցառման (1162-11002) համար որպես «Փաստ» (դրամարկղային ծախս) ներկայացված է 6‚119‚901.80 հազ. դրամ, որի մեծության վրա նշված խեղաթյուրումը չի ազդել։ 
Բյուջետային դասակարգման կիրառման կարգը չպահպանելու պատճառով Ձև Հ-4 հաշվետվություններում խեղաթյուրվել է նաև նույն գործարքների հետ կապված փաստացի ծախսերի[footnoteRef:32] ցուցանիշը 10‚858.38 հազ. դրամով։  [32:  Հաշվետու ժամանակահատվածում հիմնարկի՝ համապատասխան փաստաթղթերով ձևակերպված իրական ծախսերը, ներառյալ կրեդիտորների չվճարված հաշիվները, ...] 

Ստորև ներկայացվում են փաստերը, որոնց հիման վրա արձանագրվել է խեղաթյուրումը։
Համաձայն ՀՀ ֆինանսների և էկոնոմիկայի նախարարի 2007 թվականի հունվարի 9-ի № 5-Ն հրամանի №16 հավելվածի՝  463000 խումբը (ընթացիկ դրամաշնորհներ պետական հատվածի այլ մակարդակներին) ներառում է հետևյալ սինթետիկ հաշիվները՝ Ընթացիկ դրամաշնորհներ պետական կառավարման հատվածին (463100), Ընթացիկ դրամաշնորհներ համայնքներին (463200), Պետական բյուջեից համայնքների բյուջեներին համահարթեցման սկզբունքով տրվող դոտացիաներ (463300), Օրենքների կիրարկման արդյունքում համայնքների բյուջեների կորուստների փոխհատուցում (463400), Այլ ընթացիկ դրամաշնորհներ համայնքներին (463500), Ընթացիկ դրամաշնորհներ պետական և համայնքների ոչ առևտրային կազմակերպություններին (463700), Ընթացիկ դրամաշնորհներ պետական և համայնքների առևտրային կազմակերպություններին (463800) և այլ ընթացիկ դրամաշնորհներ (463900):
Հաշվեքննությամբ պարզվել է‚ որ միջոցառման շրջանակում 2025 թվականի 6 ամիսների ընթացքում կատարված 1,238,483.18 հազ. դրամ դրամարկղային ծախսից 10,858.38 հազ. դրամը թվով 8 ՊՈԱԿ-ների հետ կնքված ֆինանսական միջոցների տրամադրման դրամաշնորհների պայմանագրերի շրջանակներում կատարված ծախսերն են‚ որոնք պետք է դասակարգվեին «Ընթացիկ դրամաշնորհներ պետական և համայնքների ոչ առևտրային կազմակերպություններին» (463700) հոդվածով‚ այնինչ դասակարգվել են «Այլ ընթացիկ դրամաշնորհներ» (463900) հոդվածով ինչը հանգեցրել է ՀՀ պետական բյուջեի 1‑ին կիսամյակի կատարման հաշվետվություններում և  Ձև Հ-2 հաշվետվությունում նշված հոդվածներով դրամարկղային ծախսի խեղաթյուրման և Ձև Հ-4 հաշվետվությունում փաստացի ծախսի ցուցանիշների խեղաթյուրման 10‚858.38 հազ. դրամի չափով։
ՀՀ կրթության, գիտության, մշակույթի և սպորտի նախարարության       բարձրագույն կրթության և գիտության կոմիտե մեկնաբանությունը
Հայաստանի Հանրապետության 2025 թվականի պետական բյուջեի մասին ՀՕ-471-Ն օրենքում 1162 ծրագրի 11002 միջոցառման շրջանակներում ֆինանսավորվող ենթածրագրերի միջոցառումները կատարող պետական մարմինների և դրամաշնորհ ստացող տնտեսվարող սուբյեկտների անվանումների դիմաց նշված են՝ սահմանված կարգով ընտրված գիտական կազմակերպություններ, մրցույթով ընտրված կազմակերպություն, հետևաբար  նախապես սահմանել որևէ տնտեսագիտական դասակարգման հոդված չենք կարող, ուստի վճարումն իրականցվել է  463900 հոդվածով:
Հաշվեքննողի արձագանքը
Հայաստանի Հանրապետության 2025 թվականի պետական բյուջեի մասին ՀՕ-471-Ն օրենքում միջոցառումների դասակարգում ըստ տնտեսագիտական դասակարգման հոդվածների կատարված չէ և սահմանված չեն միջոցառումների կատարող հանրային իշխանության մարմինները և դրամաշնորհ ստացող մարմինները։
Դրանք սահմանված են Հայաստանի Հանրապետության կառավարության 2024 թվականի դեկտեմբերի 27-ի N 2060-Ն[footnoteRef:33] որոշմամբ։  [33:  «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին»] 

Համաձայն Հայաստանի Հանրապետության կառավարության 2001 թվականի նոյեմբերի 17-ի N 1123 որոշմամբ[footnoteRef:34] հաստատված Կարգի[footnoteRef:35] 2-րդ կետի և Հայաստանի Հանրապետության 2025 թվականի փետրվարի 13-ի N 156-Ն[footnoteRef:36] որոշման Հավելված 2-ի 18-րդ կետի՝ ընթացիկ բյուջետային տարվա մրցույթներում հաղթող ճանաչված ծրագրերը (կազմակերպությունները) ներառվում են Հայաստանի Հանրապետության հաջորդ տարվա պետական բյուջեի նախագծում հետևաբար «Հայաuտանի Հանրապետության պետական բյուջեի մաuին» oրենքի նախագծի կազմումից և վերջինիս կատարումն ապահովող միջոցառումների մասին Հայաստանի Հանրապետության կառավարության որոշման ընդունումից առաջ արդեն իսկ հայտնի են դրամաշնորհ ստացող կազմակերպությունները‚ ուստի դասակարգումը ըստ  տնտեսագիտական դասակարգման հոդվածների պետք է կատարվի ՀՀ ֆինանսների նախարարի 2007 թ. հունվարի 9-ի N 5 հրամանի պահանջներին համապատասխան։ Բացի այդ, գիտական կազմակերպությունների ընտրությունից հետո՝ կազմակերպության տեսակից կախված, տնտեսագիտական սահմանված հոդվածով դասակարգելու նպատակով կարող է օգտագործվել նաև հոդվածային վերաբաշխում կատարելու լիազորության ինստիտուտը։ [34:  «Գիտական և գիտատեխնիկական պետական ծրագրերի նպատակային-Ծրագրային ֆինանսավորման կարգը հաստատելու մասին»։ Գործել է մինչև 2025 թվակնի փետրվարի 15-ը]  [35:  «Գիտական և գիտատեխնիկական պետական ծրագրերի նպատակային-Ծրագրային ֆինանսավորման կարգ»]  [36:  «Գիտական և գիտատեխնիկական գործունեության բազային, նպատակային-ծրագրային, գիտական դրամաշնորհային ֆինանսավորման ձևերով պետական ֆինանսավորման կարգերը հաստատելու մասին»։ Գործում է 2025 թվականի փետրվարի 15-ից։] 

Հոդված՝ 472900 «Այլ նպաստներ բյուջեից»
Ծրագիր՝ 1200 «Մոր և մանկան առողջության պահպանում»
Միջոցառում՝ 11003 «Երեխաների բժշկական օգնության ծառայություններ»
Պատասխանատու և Կատարող՝ ՀՀ առողջապահության նախարարություն։
Կրեդիտորական պարքերի խեղաթյուրում։
Նախարարության նախորդ տարվա հաշվեքննությամբ արձանագրված փաստերի հիման վրա հաշվետու ժամանկաշրջանի սկզբի կրեդիտորական պարտքի ցուցանիշի չճշգրտման արդյունքում, Ձև Հ-4 հաշվետվությունում խեղաթյուրված է ներկայացվել հաշվետու ժամանակահատվածի սկզբի և վերջի դրությամբ դեբիտորական պարտքը նույն 68‚602.00 հազ. դրամով։ 
Ստորև ներկայացվում են փաստերը, որոնց հիման վրա արձանագրվել է խեղաթյուրումը։
ՀՀ առողջապահության նախարարությունում 2024 թվականի պետական բյուջեի տարեկան կատարման հաշվեքննության ընթացիկ եզրակացությունում արձանագրվել էր, որ  68,602.00 հազ. դրամը որպես կրեդիտորական պարտք չի ձևակերպել և արտացոլվել  Նախարարության 2024 թվականի Հ-4 հաշվետվության կրեդիտորական պարտքերի տարեվերջի ցուցանիշում, որ հանգեցրել է նույն գումարի չափով 2024 թվականի հաշվետվությունում կրեդիտորական պարտքերի տարեվերջի ցուցանիշի խեղաթյուրման: 
Հաշվեքննությամբ պարզվել է‚ որ նշված գումարը չի ներառվել 2025 թվականի 1-ին կիսամյակի Հ-4 հաշվետվության տարեսկզբի կրեդիտորական պարտքերի ցուցնիշում‚ ինչը հանգեցրել է հաշվետվությունում հաշվետու ժամանակահատվածի սկզբի և վերջի կրեդիտորական պարտքերի ցուցանիշների խեղաթյուրման նույն 68‚602.00 հազ. դրամի չափով։
Տնտեսագիտական հոդված 426600 - Առողջապահական և լաբորատոր նյութեր
Ծրագիր՝ 1188 «Դեղապահովում»
Միջոցառում՝ 12001 «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց»
Պատասխանատու և Կատարող՝ ՀՀ առողջապահության նախարարություն։
Դրամարկղային ծախսի խեղաթյուրում
Ոչ ռեզիդենտ կազմակերպության հետ կնքված պայմանագրերով հաշվետու ժամանակաշրջանում ձեռքբերված դեղորայքի դիմաց կատարված վճարումներից չեն նվազեցվել 19,560.76 հազ. դրամ մաքսատուրքի և մաքսավճարի գումարները։ 
Արդյունքում, ՀՀ պետական բյուջեի 1‑ին կիսամյակի կատարման հաշվետվության մեջ, միջոցառման (1188-12001) համար որպես «Փաստ» (դրամարկղային ծախս) ներկայացված է 1‚542‚735.70 հազ. դրամ, որը 19‚560.76 հազ. դրամով (163,675.10-92,000.00) խեղաթյուրված է (ավել է ներկայացված)։
Ստորև ներկայացվում են փաստերը, որոնց հիման վրա արձանագրվել է խեղաթյուրումը։
Համաձայն ՀՀ առողջապահության նախարարության և ոչ ռեզիդենտ կազմակերպության հետ  կնքված թվով 4 պայմանագրերի[footnoteRef:37] [37:  Պետության կարիքների համար ապրանքների (դեղերի) մատակարարման ՀՀ ԱՆ ԷԱՃԱՊՁԲ-2025/13/1-2‚ ՀՀ ԱՆ ԷԱՃԱՊՁԲ-2025/13-3‚ ՀՀ ԱՆ ԷԱՃԱՊՁԲ-2023/2/1-1-2025 և ՀՀ ԱՆ ԷԱՃԱՊՁԲ-2024/14-1 պայմանագրեր՝ 10‚253‚183.00 ԱՄՆ դոլար ընդհանուր գումարով՝ ներառյալ ԱԱՀ-ն։] 

· 3.1-րդ կետի՝ «... ԱԱՀ-ն պետք է վճարվի ապրանքի ՀՀ ներմուծման ժամանակ։ Պայմանագրի գինը ներառում է պայմանագրի կատարումն ապահովելու նպատակով Վաճառողի կողմից[footnoteRef:38] կատարվելիք բոլոր վճարները (ծախսերը), այդ թվում` հարկերը, տուրքերը, փոխադրման, ապահովագրման ծախսերը, պարգևավճարները և ակնկալվող շահույթը։ Ապրանքի մատակարարման գինը կայուն է և Վաճառողն իրավունք չունի պահանջել ավելացնելու, իսկ Գնորդը նվազեցնելու այդ գինը»։ [38:  պայմանագրերի անգլերեն տարբերակում ներառված է «...The price of the contract includes all the fees (expenses) made by Seller for the insurance of the performance of the contract, including taxes, duties… »:] 

· 1.1-րդ կետի՝ «... Վաճառողը պարտավորվում է սույն պայմանագրով (այսուհետ` պայմանագիր) սահմանված կարգով, ծավալներով, ժամկետներում և հասցեով Գնորդին մատակարարել պայմանագրի N 1 հավելվածով` տեխնիկական բնութագրով նախատեսված և տվյալ ծածկագրով գնման ընթացակարգի գնահատող հանձնաժողովի՝ հայտերի բացման և գնահատման նիստի արձանագրությամբ՝ նույն ընթացակարգի հրավերով սահմանված պահանջներին համապատասխանող գնահատված ապրանքը (այսուհետ` ապրանք), իսկ Գնորդը պարտավորվում է ընդունել ապրանքը և վճարել դրա համար...»։
· Տեխնիկական բնութագիր-գնման ժամանակացույցերի՝ մատակարարման հասցեն սահմանված է ք. Երևան, Տիտոգրադյան 14/10:
2025 թվականի հունվարի 31-ին‚ փետրվարի 25-ին‚ փետրվարի 28-ին և մարտի 4-ին կնքվել են վերը նշված պայմանագրերում փոփոխություններ և լրացումներ կատարելու  4 համաձայնագրեր‚ որոնցով սահմանվել են 2025 թվականի տեխնիկական բնութագիր-գնման ժամանակացույցերը և վճարման ժամանակացույցերը։ Գնման ժամանակացույցերով  սահմանվել են 2025 թվականին մատակարարվող ապրանքների առավելագույն քանակները‚ ժամկետները‚ գինը ԱԱՀ-ով՝ 2,791,121.00 ԱՄՆ դոլար‚ գինը առանց ԱԱՀ-ի՝ 2,325‚943.13 ԱՄՆ դոլար‚ և մատակարարման հասցեն՝ ք. Երևան, Տիտոգրադյան 14/10։ Վճարման ժամանակացույցերով տարանջատված ցույց են տրվել վաճառողին վճարվող գումարը՝ 2,325‚943.13 ԱՄՆ դոլար և ՀՀ պետական բյուջե վճարվող գումարը՝ 465,177.87 ԱՄՆ դոլար։ Վերջինս համապատասխանում է  ԱԱՀ-ի չափին։
Հաշվեքննությամբ պարզվել է‚ որ
· Գնման առարկաները (ապրանքի ծածկագիր՝ 3002....) ներառված են «Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» 29.06.2001թ․ № ՀՕ-195 ՀՀ օրենքով սահմանված ավելացված արժեքի հարկից ազատված ապրանքների ցանկում։
· Վաճառողը պայմանագրով նախատեսված ապրանքները մատակարարել է ոչ թե ք. Երևան, Տիտոգրադյան 14/10 հասցեով, այլ մինչև ՀՀ մաքսային սահման:
· Վճարման ենթակա 19,560.76 հազ. դրամ մաքսատուրքը և մաքսավճարը վճարվել են Նախարարության կողմից‚ սակայն այն չի նվազեցվել Վաճառողին վճարված գումարից‚ ինչը հանգեցրել է ՀՀ պետական բյուջեի 1‑ին կիսամյակի կատարման հաշվետվությունում և Ձև Հ-2 հաշվետվությունում 426600 Հոդվածի՝ «Առողջապահական և լաբորատոր նյութեր» գծով դրամարկղային ծախսի ցուցանիշի խեղաթյուրման 19‚560.76 հազ. դրամի չափով։
Տնտեսագիտական հոդված՝ 511300 «Շենքերի և շինությունների կապիտալ վերանորոգում»
Ծրագիր՝ 1049 «Ճանապարհային ցանցի բարելավում»
Միջոցառում՝ 21002 «Տրանսպորտային օբյեկտների հիմնանորոգում»
Պատասխանատու և Կատարող՝ Տարածքային կառավարման և ենթակառուցվածքների նախարարություն։
Դեբիտորական պարտքերի խեղաթյուրում։
Շինարարական աշխատանքների կատարման պայմանագրով սհամանված տույժերը չհաշվարկելու և չձևակերպելու արդյունքում Ձև Հ-4 հաշվետվությունում խեղեթյուրվել է հաշվետու ժամանակաշրջանի վերջի դեբիտորական պարտքի ցուցանիշը 12‚202.64  հազ. դրամով։ 
Ստորև ներկայացվում են փաստերը, որոնց հիման վրա արձանագրվել է խեղաթյուրումը։
Համաձայն Պայմանագրի[footnoteRef:39]  [39:  Պետության կարիքների համար կապալային աշխատանքների կատարման պետական գնման ՏԿԵՆ-ՀԲՄԱՇՁԲ-2023/31Շ պայմանագիր] 

· 3.4.5 կետի՝ պայմանագրում սահմանված ժամկետը խախտելու և պատվիրատուի կողմից աշխատանքների կատարման նոր ժամկետ սահմանելու դեպքում Կապալառուն պարտավոր է ապահովել աշխատանքների կատարումը սահմանված ժամկետում և ուշացրած յուրաքանչյուր օրվա համար վճարել պայմանագրի 6.2 կետով նախատեսված տույժը։
· 6.2 կետի՝ աշխատանքների կատարման ժամկետը խախտելու դեպքում Կապալառուից յուրաքանչյուր ուշացված աշխատանքային օրվա համար գանձվում է տույժ կատարման ենթակա սակայն չկատարված աշխատանքի գնի 0.1 %-ի չափով։
Հաշվեքննությամբ պարզվել է‚ որ Պայմանագրի համաձայնագրերով աշխատանքների ավարտի ժամկետ է սահմանվել 2024 թվականի օգոստոսը։ Սահմանված ժամկետում Կապալառուն աշխատանքները չի ավարտել։ Չկատարված 100,848.27 հազ. դրամի աշխատանքների համար Պատվիրատուի կողմից սահմանվել է աշխատանքների կատարման նոր ժամկետ՝ 2025 թվականի սեպտեմբեր ամիսը‚ սակայն չի հաշվարկել և ձևակերպել պայմանագրով սահմանված տույժը‚ ինչը հաշվետու ժամանակաշրջանի համար կազմում է 12‚202.64 հազ. դրամ։ Նշված անհամապատասխանությունը հանգեցրել է Ձև Հ-4 հաշվետվությունում հաշվետու ժամանակահատվածի վերջի դեբիտորական պարտքի ցուցանիշի խեղաթյուրման 12‚202.64 հազ. դրամի չափով։


[bookmark: _Toc214616744]ԱՅԼ ՓԱՍՏԵՐ
Պետական պարտքի սպասարկումը (տոկոսավճարները)
«Պետական պարտքի մասին» օրենքով ՀՀ պետական պարտքն ըստ ներքին և արտաքին աղբյուրների դասակարգված է ռեզիդենտության սկզբունքով։ Ըստ այդմ, ՀՀ ներքին պետական պարտքը Հայաստանի Հանրապետության ռեզիդենտների, իսկ արտաքին պարտքը՝ ոչ ռեզիդենտների հանդեպ առկա պարտքային պարտավորությունների հանրագումարներն են (օրենքի 2‑րդ հոդվածի 5‑րդ և 6‑րդ կետեր)։ Նույն օրենքի համաձայն, ներքին պետական պարտքի աղբյուր է նաև ռեզիդենտների կողմից ձեռք բերված արտարժույթով թողարկված պարտատոմսերը, իսկ արտաքին պետական պարտքի համար նաև՝ ոչ ռեզիդենտների կողմից ձեռք բերված պետական գանձապետական պարտատոմսերը (օրենքի 14‑րդ հոդվածի 1‑ին մասի 1‑ին կետ և 20‑րդ հոդված 1‑ին մասին 3‑րդ կետ)։
Հաշվեքննությամբ պարզվել է, որ ՀՀ 2025 թվականի առաջին կիսամյակի վերջի դրությամբ. 
· ՀՀ կողմից թողարկված պետական գանձապետական պարտատոմսերի դիմաց առկա պարտքային պարտավորությունը կազմել է 2,584.2 մլրդ դրամ, որից՝
· 2,431.0 մլրդ դրամը ՀՀ ռեզիդենտների հանդեպ (ներքին պարտք),
· 153.2 մլրդ դրամը ՀՀ ոչ ռեզիդենտների հանդեպ (արտաքին պարտք):
· ՀՀ կողմից թողարկված արտարժութային պարտատոմսերի դիմաց առկա պարտքային պարտավորությունը կազմել է 768.6 մլրդ դրամ, որից՝
· 199.7 մլրդ դրամը ՀՀ ռեզիդենտների հանդեպ (ներքին պարտք)[footnoteRef:40], [40: ՀՀ պետական պարտքի ամսական տեղեկագրի (2025 թվական օգոստոս) համաձայն (https://minfin.am/hy/page/amsakan_vichakagrakan_teghekagrer/) ռեզիդենտների կողմից ձեռք բերված արտարժութային պետական պարտատոմսերի ծավալը կազմել է 204.6 մլրդ դրամ:] 

· 568.9 մլրդ դրամը ՀՀ ոչ ռեզիդենտների հանդեպ (արտաքին պարտք) :
Մինչդեռ, հաշվետու ժամանակաշրջանի հաշվետվությամբ,[footnoteRef:41] ՀՀ կողմից թողարկված պետական գանձապետական պարտատոմսերի համար վճարված 123,697,893.63 հազ. դրամ տոկոսավճարներն ամբողջությամբ ներկայացվել է 441100 Ներքին արժեթղթերի տոկոսավճարներ հոդվածով, իսկ արտարժութային պարտատոմսերի 13,707,417.52 հազ. դրամ տոկոսավճարները՝ 442100 Արտաքին արժեթղթերի գծով տոկոսավճարներ հոդվածով։ [41:  ՀՀ ֆինանսների նախարարի 2019թ. N 254 հրամանով հաստատված հաշվետվության՝ «Հիմնարկի կատարած բյուջետային ծախսերի և բյուջետային պարտքերի մասին» Ձև Հ-2, ձև, որի լրացման համար օգտագործվում է  ՀՀ ֆինանսների նախարարի 2007թ. N 5 հրամանի 16‑րդ հավելվածով սահմանված դասակարգման մանրամասները, որի համաձայն՝ «Ներքին  արժեթղթերի տոկոսավճարներ» հոդվածում արտացոլվում են բոլոր տոկոսավճարները, որոնք վճարվել են կամ հաշվեգրվել են ներքին աղբյուրներին, իսկ «Արտաքին արժեթղթերի գծով տոկոսավճարներ» հոդվածում արտացոլվում են բոլոր տոկոսավճարները, որոնք վճարվել են կամ հաշվեգրվել են արտաքին աղբյուրներին։] 

Ինչը նշանակում է, 2025 թվականի 6 ամիսների ընթացքում, պետական պարտքի ըստ ռեզիդենտության կառուցվածքի անփոփոխ լինելու ենթադրության պարագայում[footnoteRef:42], հաշվետվության մեջ արտացոլված ներքին և արտաքին պարտքի տոկոսավճարները՝ վերը ներկայացված պատճառով չեն արտահայտում իրական պատկերը։ [42:  ՀՀ ֆինանսների նախարարությունը չի ունեցել (հաշվեքննությանը չի տրամադրել) յուրաքանչյուր գործարքի՝ ըստ ռեզիդենտության տոկոսավճարի վճարման տվյալներ։] 

Հարցին անդրադարձ է եղել նաև նախորդ հաշվեքննությունների ընթացիկ եզրակացություններում, սակայն այն դեռևս շարունակում է մնալ չլուծված[footnoteRef:43]։ [43:  ՀՀ ֆինանսների նախարարությունը 09.09.2025թ-ի N 01/7-3/19712-2025 , ի կատարումն ՀՀ վարչապետի աշխատակազմի 12.08.2025թ. թիվ 02/16.4/26208-2025 հանձնարարականի, պատասխանել է, որ հիմք ընդունելով ՀՀ կենտրոնական բանկի և ՀՀ կողմից թողարկված արտարժութային պարտատոմսերի գծով ֆիսկալ գործակալ «CITIBANK»-ի համապատասխան գրությունները այս պահին ըստ տոկոսագումարների վճարման օրերի՝ ՀՀ պետական գանձապետական և արտարժութային պարտատոմսերի՝ ռեզիդենտության բաշխվածությամբ տեղեկատվություն ստանալն անհնար է:
] 

Բյուջետային առանձին ծախսի փաստաթղթավորումը
Հայաստանի Հանրապետության հանրային հատվածի հաշվապահական հաշվառման ստանդարտով  սահմանված են ֆինանսական հաշվետվությունում ծախսերը ճանաչելու հիմքերը։ 
Հանրային հատվածի կազմակերպությունների կողմից իրականացվող հիմնական գործառնությունների փաստաթղթավորման և այդ փաստաթղթերի շրջանառության միասնական մոտեցումներ ապահովելու նպատակով հաստատված օրինակելի ուղեցույցով  սահմանված է նաև «Ծախսումների փաստաթղթավորումը»։ Ըստ այդմ, վերոնշյալ հղմամբ հաստատված հրամանի հավելվածի 7.7 րդ կետով սահմանվել է, որ « ... Մարդատար ավտոմեքենայի և ոչ ընդհանուր օգտագործման ավտոբուսի (այսուհետ՝ ավտոմեքենայի) վառելիքի (բենզին, դիզելային վառելիք, հեղուկ գազ) ծախսումը փաստաթղթավորվում է «Մարդատար ավտոմեքենայի, ոչ ընդհանուր օգտագործման ավտոբուսի երթուղային թերթիկով» (տես ԾԽ-6 ձևը): Երթուղային թերթիկը կազմվում է կամ յուրաքանչյուր օրվա կամ կազմակերպության ղեկավարի կողմից սահմանված որոշակի ժամանակաշրջանի համար: ... »:
Սույն հաշվեքննության համար կիրառված չափանիշի  «Հիմնարկի կատարած բյուջետային ծախսերի և բյուջետային պարտքերի մասին» Ձև Հ-2 հաշվետվության «փաստացի ծախս» սյունակում լրացվում են հաշվետու ժամանակահատվածում հիմնարկի՝ համապատասխան փաստաթղթերով ձևակերպված իրական ծախսերը, ներառյալ կրեդիտորների չվճարված հաշիվները, հաշվարկված աշխատավարձի ու կրթաթոշակների գծով կատարված ծախսերը։ 
Հաշվեքննությամբ պարզվել է, որ «Ներքին գործերի նախարարության  Երևան քաղաքի և մարզային պարեկային ծառայությունների տրանսպորտային միջոցների վառելիքի ծախսի վերաբերյալ սկզբնական հաշվառման փաստաթղթեր՝ երթուղային թերթիկներ չեն լրացվել, բացառությամբ պարեկային ծառայության ղեկավար կազմին ամրակցված 15 տրանսպորտային միջոցների: Ամսվա համար վառելիքի ծախսի և կատարված վազքի համար կազմվել են հաշվետվություններ‚ որտեղ ներառել են տեղեկատվություն ծառայության տեսակի, ավտոմեքենայի պետական համարանիշի և ըստ աշխատանքային օրերի ընդհանուր թվի կատարված վազքի վերաբերյալ‚ իսկ որպես վառելիքի ծախս ցույց են տրվել ամսվա համար ստացված վառելիքի քանակը։ Ըստ նշված հաշվետվությունների, 2025 թվականի առաջին կիսամյակում պարեկային ծառայությունը ստացել է 941,978.51 հազ. դրամ ընդհանուր գումարով հեղուկ վառելիք‚ որը նույն չափով  ներկայացվել է որպես 2025 թվականի 1-ին կիսամյակի փաստացի ծախս, ինչը չի հիմնավորվում սկզբնական հաշվառման փաստաթղթերով և դրանց բացակայությամբ պայմանավորված անհնար է դարձնում հաշվեքննության այլընտրանքային որևէ ընթացակարգով մասնագիտական դատողություն անել իրական ծախսի վերաբերյալ։


Տեղեկատվության տրամադրման սահմանափակումներ 
Հաշվեքննության ապացույցներին հասանելիության սահմանափակումներ
ՀՀ կառավարության որոշումներով և միջազգային վարկային պայմանագրերով[footnoteRef:44] շուրջ 98‚200‚000.00 հազ. դրամ բյուջետային հատկացումների ստորադաս կարգադրիչի՝ կատարողի լիազորությունները վերապահվել են Հայաստանի տարածքային կառավարման հիմնադրամին։ Հաշվեքննությունն իրականացնելու համար հաշվեքննողների կողմից հայցված անհրաժեշտ տեղեկատվությունը և հասանելիությունը էլեկտրոնային համակարգերին՝ հաշվեքննողներին չի տրամադրվել։ Տեղեկատվության հասանելիությունը ապահովելու համար Հաշվեքննիչ պալատը 2025 թվականի սեպտեմբերի 30-ի № 65‑Ա որոշմամբ[footnoteRef:45] հաշվեքննության օբյեկտ է ճանաչել նաև 2025 թվականի պետական բյուջեով սահմանված ծրագրերի միջոցառումները կատարող‚ Հայաստանի Հանրապետության հիմնադրած՝ պետական գործառույթներով օժտված իրավաբանական անձանց։ [44: 
 ՀՀ կառավարության  2024 թվականի  դեկտեմբերի 27–ի «ՀՀ 2025 թվականի պետական բյուջեի կատարումն ապահովող միջոցառումների մասին» N 2060-Ն որոշման 1-ին կետի 19-րդ ենթակետով‚  ՀՀ կառավարության 24.07.2025թ N 1019 որոշմամբ‚ Ասիական զարգացման բանկի հետ կնքված վարկային համաձայնագրերով‚ ՀՀ ՏԿԵՆ-ի հետ կնքված գործակալության պայմանագրերով]  [45:  «Հաշվեքննիչ պալատի 2025 թվականի հունիսի 26-ի № 40-Ա որոշման մեջ լրացում կատարելու մասին»] 

Էլեկտորնային շտեմարաններին հասանելիության սահմանափակումներ
ՀՀ առողջապահության նախարարության կողմից չի տրամադրվել Պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայություններ մատուցված և վճարովի հիմունքներով բժշկական օգնության ծառայություններ մատուցված շահառուների համադրումների և վերլուծությունների իրականացման համար անհրաժեշտ՝ բժշկական հաստատություններում ըստ շահառուների վճարովի հիմունքներով իրականացրած բժշկական օգնության և սպասարկման ծավալների ամբողջական հաշվառման, գրանցման, էլեկտրոնային առողջապահության համակարգ սահմանված ժամկետներում մուտքագրման վերաբերյալ հայցված տեղեկատվությունը[footnoteRef:46]։ Տեղեկատվության հայցման նպատակն է պարզելու՝ պետության կողմից երաշխավորված անվճար և արտոնյալ պայմաններում բժշկական օգնություն և սպասարկում իրականացված պացիենտներին պետության կողմից սահմանված գների շուրջ 61‚046‚000.00 հազ. դրամ փոխհատուցման պայմաններում՝ բուժօգնության շրջանակներում որոշ հետազոտությունների կամ այլ բժշկակական ծառայությունների մասով պացիենետներից լրացուցիչ (կրկնակի) գումարներ գանձելու դեպքերը: Պահանջված տեղեկատվության փոխարեն տրամադրվել է ընդամենը Էլեկտրոնային բժշկական «Արմեդ» համակարգից արտահանված «MI-001» և «VP-011» ամփոփ հաշվետվություններ։[footnoteRef:47] [46:  Հայցվել է Հաշվեքննիչ պալատի 2025 թվականի օգոստսոի 18 թիվ ՀՊԵ/01/422-2025 գրությամբ։]  [47:  Տրամադրվել է ՀՀ առողջապահության նախարարի 25.08.2025թ. թիվ ՀՊՄ/530/2025 գրությամբ] 

Էլեկտրոնային համակարգերին հասանելիության սահմանափակումներ
Հաշվեքննության օբյեկտներից հայցվել է «Mulberry» փաստաթղթաշրջանառության և հաշվապահության էլեկտրոնային համակարգերին (շտեմարաններին) հասանելիության ապահովում՝ տեղեկատվությունը դիտելու և արտահանելու հնարավորությամբ‚ սակայն 26 հաշվեքննության օբյեկտներ հայցվող հասանելիությունը չեն ապահովել։ Մանրամասները ներկայացված են հավելված 1-ում։
Ֆինանսական կառավարումը, հսկողական համակարգերը[footnoteRef:48]  [48:  «Ներքին աուդիտի մասին» ՀՀ օրենքով սահմանված հասկացություն է (հոդված 2, 4-րդ կետ), ըստ որի՝
«4) ֆինանսական կառավարման, հսկողության համակարգեր` կազմակերպության ղեկավարության կողմից սահմանված կանոնների (քաղաքականության), ընթացակարգերի և գործողությունների ամբողջությունը, որով ողջամիտ ձևով երաշխավորվում է հետևյալ պայմաններին համապատասխան կազմակերպության նպատակների իրականացումը`
ա. Հայաստանի Հանրապետության օրենսդրությանը և կազմակերպության գործունեությանն առնչվող այլ պայմաններին (պայմանագրերին և այլնին) համապատասխանություն,
բ. տնտեսող, արդյունավետ և օգտավետ գործառույթներ,
գ. տեղեկությունների ամբողջականություն և վստահելիություն,
դ. կորուստներից, չարաշահումներից և վնասներից ակտիվների ու ռեսուրսների պահպանման հուսալիություն.» ] 

Հոդված 511200՝ Շենքերի և շինությունների շինարարություն
Միջոցառում 1236-32003՝ Հանրակրթական դպրոցների նոր շենքերի կառուցում և կրթահամալիրների կառուցում»
Պատասխանատու՝ ՀՀ կրթության‚ գիտության‚ մշակույթի և սպորտի նախարարություն
Կատարող՝ Հայաստանի տարածքային զարգացման հիմնադրամ։
Միջոցառման շրջանակում 18․11․2024թ․-ին կնքվել է «ՀՀ Արմավիրի մարզի Վաղարշապատի Մ. Խորենացու անվան թիվ 10 ավագ դպրոցի» կառուցման աշխատանքների կատարման ՀՏԶՀ ԴԲՄ ԱՇՁԲ-2024/105 պայմանագիրը‚ որով Կապալառուն պարտավորվել է իրականացնել նաև տեղակապման նախագծանաշահաշվային աշխատանքները և ապահովել նախագծի համալիր պետական փորձաքննությունը‚ որոնց կատարման ժամկետ է սահմանվել պայմանագիրը ուժի մեջ մտնելու օրվան հաջորդող օրվանից 90 օրացուցային օր։ Պատվիրատուն պարտավորվել է ապահովել ճարտարապետահատակագծային առաջադրանքի ստացումը։
Ճարտարապետահատակագծային առաջադրանքը ստանալու հետ կապված ի հայտ եկած խնդիրների պատճառով[footnoteRef:49] 24.03.2025թ.‑ին կողմերի միջև կնքվել է Համաձայնագիր 5‑ը, որով՝ 2025 թվականի հունվարի 13-ից կասեցվել է պայմանագիրը՝ մինչև ճարտարապետահատակագծային առաջադրանքի ստանալը: 17.07.2025 թվականին կապալառուին տրամադրվել է ճարտարապետահատակագծային առաջադրանքը և 17.07.2025թ կնքվել է Համաձայնագիր 6-ը‚ որով սահմանվել է‚ որ պայմանագրով նախատեսված աշխատանքների կատարման ժամկետի վերահաշվարկը սկսել 18.07.2025 թվականից։ [49:  Համաձայն ՀՏԶՀ-ի տնօրենին ուղղված Հիմնադրամի ծրագրերի իրականացման և վերահսկողության վարչության պետի 19.03.2025թ զեկուցագրի։] 

22.08.2025թ.-ին հաշվեքննողների կողմից օբյեկտում կատարված դիտարկումից և զննումից պարզվել է‚ որ չնայած նրան‚ որ մինչև 18.07.2025թ պայմանագիրը կասեցված էր[footnoteRef:50] և դիտարկումն իրականացնելու օրվա դրությամբ աշխատանքները կատարելու նախագծանախահաշվային փաստաթղթերը օրենսդրությամբ սահմանված կարգով կազմված‚ հաստատված և համալիր պետական փորձաքննություն անցած չէին[footnoteRef:51]‚ տեղում ընթանում էին շինարարական աշխատանքներ։ Հիմքի կառուցման աշխատանքները‚ որոնց համար հենց պետք է կազմվեր տեղակապման նախագիծը և այն անցներ համալիր պետական փորձաքննություն՝ այդ թվում սեյսմիկ փորձաքննություն‚ կատարվել ավարտվել էին։ Համաձայն շինարարության վարման մատյանի‚ շինարարական աշխատանքներն ընթացել են ոչ միայն առանց սահմանված կարգով հաստատված և պետական համալիր փորձաքննություն անցած նախագծի առկայության‚ այլ նաև պայմանագրի կասեցված ժամանակահատվածում (մատյանի լուսանկարը տես հավելված 2-ում նկար 6)։ Օբյեկտում ներկա չէին շինարարության որակի տեխնիկական հսկողության աշխատանքներն իրականացնող կազմակերպության (որը տվյալ դեպքում նույն պատվիրատուն է՝ Հայաստանի տարածքային զարգացման հիմնադրամը) ներկայացուցիչը և հավաստագրված ճարտարագետ շինարարը‚ այնինչ համաձայն քաղաքաշինության կոմիտեի նախագահի 2025 թվականի փետրվարի 10-ի N 05-Ն հրամանի հավելվածի 47-րդ և 83-րդ կետերի՝ 4-րդ խմբի ռիսկայնության օբյեկտների շինարարության ընթացքում տեխնիկական հսկիչը և հավաստագրված ճարտարագետ շինարարն աշխատանքների ամբողջ ընթացքում աշխատանքային ժամերին պետք է մշտապես գտնվեն շինհրապարակում (Տես հավելված 2-ում նկար 1‚ նկար 2 և նկար 6)։ [50:  Համաձայն պայմանագրի 18.07.2025թ-ից սկսած 90 օրում պետք է կազմվեն տեղակապման նախագծանախահաշվային փաստաթղթերը և իրականացվեն դրանց պետական համալիր փորձաքննությունը։]  [51:  Տեղում հաշվեքննողները կապալառու և պատվիրատու կազմակերպությունների պաշտոնատար անձանձից‚ որոնք օբյեկտ էին ժամանել հաշվեքննողների ժամանման մասին տաղեկությունը ստանալուց հետո‚ խնդրել են ներկայացնել նախագծանախահաշվային փաստաթղթերը‚ ինչին ի պատասխան նշված անձինք հայտնել են‚ որ այդ փաստաթղթերը դեռևս հաստատված չեն և պետական համալիր փորձաքննություն չեն անցել։ ] 

Հայաստանի տարածքային զարգացման հիմնադրամի մեկնաբանությունը
«ՀՀ Արմավիրի մարզի Վաղարշապատի Մ. Խորենացու անվան թիվ 10 ավագ դպրոցի» կառուցման աշխատանքների կատարման թիվ ՀՏԶՀ-ԴԲՄ-ԱՇՁԲ-2024/105 պայմանագրի համար հիմք հանդիսացած մրցութային ընթացակարգով հաղթող կազմակերպությանը տրամադրվել են անհրաժեշտ նախագծանախահաշվային փաստաթղթերթը, որոնց հիման վրա էլ հետագայում կապալառու կազմակերպության կողմից պետք է իրականացվեին տեղակապման աշխատանքները: 
Քննարկվող պայմանագրով նախատեսված շինարարական աշխատանքներն իրականացվել են նորմատիվ իրավական ակտերով սահմանված պահանջներին համապատասխան, ընդ որում, բոլոր անհրաժեշտ աշխատանքները ենթարկվել են համապատասխան տեսակի լաբորատոր և այլ փորձարկումների, առկա են անհրաժեշտ սերտեֆիկատները և եզրակացությունները:
Հաշվեքննողի արձագանքը։
 Շինարարական աշխատանքներն իրականացնելիս չեն պահպանվել հետևյալ նորմատիվ իրավական ակտերով սահմանված պահանջները՝
Համաձայն «Քաղաքաշինության մասին» օրենքի 
· 17-րդ հոդվածի 14-րդ կետի գ ենթակետի՝ բազմակի օգտագործման օրինակելի նախագծերի (0 նիշից ցածր ստորգետնյա հատվածի) տեղակապման նախագծային փաստաթղթերը ենթակա են հաստատման օրենսդրությամբ սահմանված կարգով:
· 6-րդ հոդվածի 4-րդ պարբերության ա կետի՝ կառուցապատողները պարտավոր են կառուցապատումն իրականացնել օրենքով սահմանված կարգով` հաստատված ճարտարապետաշինարարական նախագծին համապատասխան
· 7.1-րդ հոդվածի 3-րդ մասի 2-րդ կետի ա ենթակետի՝  շինարարություն իրականացնող քաղաքաշինության գործունեության սուբյեկտը պարտավոր է շինարարության ընթացքում ապահովել հաստատված նախագծի, նորմատիվ-տեխնիկական փաստաթղթերի պահանջները։
· 7.1-րդ հոդվածի 4-րդ մասի 2-րդ կետի ա ենթակետի՝ շինարարության որակի տեխնիկական հսկողություն իրականացնող քաղաքաշինության գործունեության սուբյեկտը պարտավոր է  շինարարության բոլոր փուլերում ստուգել շինարարական աշխատանքների որակն ու տեխնոլոգիական հերթականությունը, դրանց համապատասխանությունը ճարտարապետաշինարարական նախագծով տրված լուծումներին և պահանջներին։
Համաձայն ՀՀ կառավարության 2015 թվականի մարտի 19-ի N 596-Ն[footnoteRef:52] որոշման Հավելված 1-ի  [52:  «ՀՀ կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և ՀՀ կառավարության մի շարք որոշումներ ուժը կորցրած ճանաչելու մասին»] 

· 101-րդ կետի՝ նախագծային փաստաթղթերը համարվում են հաստատված իրավասու մարմնի կողմից համաձայնեցվելուց և շինարարության թույլտվությունը տրամադրվելուց հետո։
· 98-րդ կետի՝ Կառուցապատողը, նախագծային փաստաթղթերի համաձայնեցման և միաժամանակ շինարարության թույլտվության ստացման նպատակով դիմում է  իրավասու մարմնին՝ մի շարք այլ փաստաթղթերի հետ միասին կցելով նաև նախագծերը և փորձաքննության դրական եզրակացությունը (եզրակացությունները):
· 109-րդ կետի՝ Կառուցապատման նախագծի շինարարության թույլտվությունը բազմակի օգտագործման կամ սերտիֆիկացված նախագծերով կառուցապատում իրականացնելու դեպքում տրվում է դրանց տեղակապման նախագծերի հիման վրա:
· 97-րդ կետի՝ բազմակի օգտագործման օրինակելի նախագծերի կամ սերտիֆիկացված նախագծերի տեղակապման (զրոյական նիշից ցածր) նախագծային փաստաթղթերը մշակվում են տեղակապվող օբյեկտի ռիսկայնության աստիճանի (կատեգորիայի) համար սույն կարգով սահմանված պահանջներին համապատասխան:
· 93-րդ կետի Կառուցապատողը նախագծային աշխատանքների ավարտից հետո նախագծային փաստաթղթերը ներկայացնում է համապատասխան լիցենզիա ունեցող անձին փորձաքննության։
· 16-րդ կետի 3-րդ ենթկետի և 27-րդ կետի 4-րդ ենթակետի՝ բարձր ռիսկայնության աստիճանի օբյեկտների` IV կատեգորիա օբյեկտների նախագծային փաստաթղթերը ենթակա են պետական համալիր փորձաքննության` ներառյալ օրենքով սահմանված պետական լիազորված մարմինների փորձաքննությունները կամ մասնագիտական եզրակացությունները: 
Համաձայն ՀՀ քաղաքաշինության կոմիտեի նախագահի 2025 թվականի փետրվարի 10-ի N 05-Ն[footnoteRef:53] հրամանի հավելվածի  [53:   «ՀՀՇՆ 13-04-2025 «քաղաքաշինության բնագավառում քաղաքաշինական գործունեության տեսակներին համապատասխան քաղաքաշինական գործունեության օբյեկտներում իրականացվող աշխատանքների և ծառայությունների մատուցման գործելակարգեր և պատասխանատու մասնագետների մասնագիտական բնութագրեր» ՀՀ շինարարական նորմերը հաստատելու և ՀՀ քաղաքաշինության նախարարության 1998 թվականի ապրիլի 28-ի N 44 հրամանն ուժը կորցրած ճանաչելու մասին»
] 

· 47-րդ կետի՝ 4-րդ ռիսկայնության օբյեկտների շինարարության ընթացքում հավաստագրված ճարտարագետ շինարարը  շինմոնտաժային աշխատանքների ամբողջ ընթացքում պետք է մշտապես գտնվի շինհրապարակում։
· 83-րդ և 83.1-րդ կետերի՝ 4-րդ խմբերի ռիսկայնության օբյեկտների շինարարության ընթացքում համապատասխան մասնագիտական կրթությամբ շինարարության բնագավառում աշխատանքային փորձ ունեցող տեխնիկական հսկիչն աշխատանքային ժամերին պետք է մշտապես գտնվի շինհրապարակում։
Աշխատանքներն իրականացվել են առանց սահմանված կարգով փորձաքննություն անցած‚ համաձայնեցված‚ հաստատված նախագծի (տեղակապման)‚ շինարարության թույլտվության և հավաստագրված ճարտարագետ շինարարի և տեխնիկական հսկիչի մշտական ներկայության։
Հոդված 511300՝ «Շենքերի և  շինությունների կապիտալ վերանորոգում»։
Միջոցառում 1049-21001 «Պետական նշանակության ավտոճանապարհների հիմնանորոգում»

Պատասխանտու և Կատարող՝ ՀՀ տարածքային կառավարման և ենթակառուցվածքների նախարարություն։
Պետության կարիքների համար կապալային աշխատանքների կատարման պետական գնման N ՏԿԵՆ-ՀԲՄԱՁԲ-2023/9Շ պայմանագրի (պայմանագրային գինը՝ 2‚622‚810.00 հազ. դրամ) շրջանակներում իրականացվող աշխանքների զննման և դիտարկման արդյունքում արձանագրվել է‚ որ 
· շինարարության որակի տեխնիկական հսկողությունն իրականացնող ընկերության ներկայացուցիչները աշխատանքների իրականացման ընթացքում օբյեկտում ներկա չեն։
· Ճանապարհի լուսավորության մետաղական հենասյուները վերատեղադրվել էին ճանապարհի երթևեկելի հատվածում (մոտ 1 մետր մայթից դեպի ճանապարհի առանցքը)‚ իսկ անձրևաջրերի դիտահորերը ջրհավաք կետից՝ մայթի և երթևեկելի մասի հատման կետից շուրջ 4 մետր հեռավորության վրա՝ դեպի ճանապարհի առանցքը‚ որոնց վերին նիշը բարձր է ջրհավաք կետի նիշից և այդ վիճակում իրականացվել էին ճանապարհային պատվածքի կոնստրուկտիվ՝ այդ թվում ասֆալտբետոնյա շերտերը։ (Տես հավելված 2-ի նկար 3‚ նկար 4 և նկար 5)։
· Օբյեկտի տարածքը համալրված չէ տեսախցիկներով‚ այնինչ համաձայն Պայմանագրի 3.4.11 կետի շինարարական աշխատանքների ամբողջ ընթացքում Կապալառուն շինարարական օբյեկտի տարածքը պետք է համալրի տեսախցիկներով‚ որոնք պետք է շուրջօրյա տեսանկարահանեն ամբողջ շինարարական հրապարակը՝ ընդգրկելով կառուցվող բոլոր տեսակի շինությունները և այդ տեսախցիկներին հասանելիություն պետք է ապահովվի ինչպես պատվիրատուի‚ այնպես էլ պատվիրատուի նշած օգտատերերի համար
Հոդված 472900՝ Այլ նպաստներ բյուջեից։
Միջոցառում 1207-11001՝ «Սոցիալապես անապահով և առանձին խմբերի անձանց բժշկական օգնություն»
Պատասխանատու և Կատարող՝ ՀՀ առողջապահության նախարարություն։
Հաշվեքննությամբ արձանագրվել է, որ հաշվետու ժամանակահատվածում ՀՀ առողջապահության նախարարի 2025 թվականի հունվարի 31-ի N 507-Լ հրամանի Հավելված 3-ով սահմանված 
· «Զորակոչային և նախազորակոչային տարիքի անձանց հիվանդանոցային փորձաքննություն և բուժում»[footnoteRef:54] ենթամիջոցառման շրջանակում 4694 դեպքով 23,516․60 հազ․ դրամի ծառայություն է մատուցվել մինչև 16 տարեկան և 37 տարեկանից բարձր տարիքի անձանց։ [54:  ՀՀ կառավարության 2018 թվականի ապրիլի 12-ի N 405-Ն որոշման Հավելված 1-ի 1-ին կետի՝ նախազորակոչային տարիք է համարվում 16-18 տարիքը, իսկ զորակոչային տարիք է համարվում 18-37 տարիքը:] 

· «Արտահիվանդանոցային հատուկ և դժվարամատչելի գործիքային ախտորոշիչ հետազոտություններ 18 և բարձր տարիքի անձանց» ենթամիջոցառման շրջանակներում 267 դեպքով 11,714․50 հազ․ դրամի ծառայություն է մատուցվել մինչև 18 տարին լրացած։ 
· «Արտահիվանդանոցային դժվարամատչելի ախտորոշիչ հետազոտություններ մինչև 18 տարեկան անձանց» ենթամիջոցառման շրջանակում 190 դեպքով 4,443․50 հազ․ դրամի ծառայություն է մատուցվել 18 տարին լրացած անձանց։
· «Արտահիվանդանոցային հատուկ և դժվարամատչելի լաբորատոր ախտորոշիչ հետազոտություններ 18 և բարձր տարիքի անձանց» ենթամիջոցառման շրջանակներում 94 դեպքով 233․50 հազ․ դրամի ծառայություն է մատուցվել մինչև 18 տարին լրացած անձանց։
Շինարարական նորմերից շեղումներ
Հոդված-511300՝ « շենքերի և  շինությունների կապիտալ վերանորոգում»
Միջոցառում 1049- 21001՝ «Պետական նշանակության ավտոճանապարհների   
հիմնանորոգում»։
Պատասխանատու և Կատարող՝  Տարածքային կառավարման և ենթակառուցվածքների նախարարություն։
Համաձայն ՀՀ քաղաքաշինության կոմիտեի նախագահի 2022 թվականի դեկտեմբերի 12-ի N 28-Ն[footnoteRef:55]  հրամանի Հավելվածի 589-րդ կետի 3-րդ ենթակետի աշխատանքների ընդունման ժամանակ պետք է ստուգել նաև ավտոմոբիլի անիվի կառչումը ծածկից կամ ծածկի անողորկությունը (խորդուբորդությունը), սակայն ոչ մի դեպքով նշված ցուցանիշը չի ստուգվել և առանց պահանջվող ստուգումն իրականացնելու արդեն ընդունվել են շուրջ 320000քմ ասֆալտբետոնյա վերին շերտի աշխատանքներ 1‚472‚953.00 հազ. դրամի։  [55:  «ՀՀՇՆ 32-01-2022 «Gվտոմոբիլային ճանապարհներ» Հայաստանի Հանրապետության շինարարական նորմերը հաստատելու ևՀայաստանի Հանրապետության քաղաքաշինության կոմիտեի նախագահի 2022 թվականի հունիսի 14-ի N 11-Ն հրամանում փոփոխություն կատարելու մասին»] 

Միջոցառման շրջանակում 2025 թվականին կնքված թվով 6 պայմանագրերում ոչ կոշտ ճանապարհային պատվածքի կոնստրուկտիվ շերտերից 172,109.69 հազ. դրամի խճի և/կամ ավազակոպճային շերտերի հաստությունները պակաս են ՀՀ քաղաքաշինության կոմիտեի նախագահի 2022 թ-ի դեկտեմբերի 22‑ի N 28-Ն հրամանի  հավելվածի 42-րդ աղյուսակով սահմանված նվազագույն արժեքներից։ Մանրամսն տես աղյուսակ 1։
Աղյուսակ 1

Հայաստանի Հանրապետության՝ տարածքային կառավարման և ենթակառուցվածքների, աշխատանքի և սոցիալական հարցերի, ներքին գործերի, կրթության, գիտության, մշակույթի և սպորտի, պաշտպանության և առողջապահության նախարարություններին․
Պետական բյուջեի տարեկան հաշվետվության ցուցանիշների արժանահավատությունն ապահովելու նպատակով, միջոցներ ձեռնարկել արձանագրված խեղաթյուրումները մինչև տարեվերջ վերացնելու ուղղությամբ։
Հայաստանի Հանրապետության ֆինանսների նախարարությանը.
Պետական բյուջեի կատարման ընթացքում պայմանագրերով նախատեսված չափերից ավել վճարման պարտավորություններ ստանձնելու ռիսկը կանխարգելելու նպատակով վերանայել բյուջեների կատարման նկատմամբ նախնական հսկողության համակարգը։
Հավելված 1-ում նշված հանրային իշխանության պետական կառավարման մարմիններին․
Միջոցներ ձեռնարկել արձանագրված տեղեկատվության տրամադրման և էլեկտրոնային համակարգերին ու շտեմարաններին հասանելիության սահմանափակումները վերացնելու ուղղությամբ։
Հայաստանի Հանրապետության՝ տարածքային կառավարման և ենթակառուցվածքների, կրթության, գիտության, մշակույթի և սպորտի և առողջապահության նախարարություններին․
Միջոցներ ձեռնարկել առանձին միջոցառումների իրականացման հսկողական համակարգերում արձանագրված բացթողումները վերացնելու և այդ համակարգերի արդյունավետության՝ շինարարական նորմերի պահպանման և շինարարության որակի տեխնիկական հսկողության  ապահովման ուղղությամբ։

Հայաստանի Հանրապետություն
[bookmark: _Toc214616746]ՀԱՎԵԼՎԱԾՆԵՐ
Հավելված 1. Փաստաթղթաշրջանառության և հաշվապահության համակարգերին հասանելիություն չտրամադրած մարմինների ցանկ
	Հաշվեքննության ենթակա մարմնի անվանումը
	«Mulberry» փաստաթղթաշրջանառության և Հաշվապահության էլեկտրոնային համակարգերին (ՀԷՀ) հասանելիության ապահովելու վերաբերյալ

	[bookmark: _Hlk214005601]Հանրապետության նախագահի աշխատակազմ
	Mulberry – Չի ապահովել
ՀԷՀ – Չի ապահովել

	ՀՀ Ազգային ժողով (աշխատակազմ)
	Mulberry – Չի ապահովել
ՀԷՀ – Չի ապահովել

	ՀՀ դատախազություն
	Mulberry – Չի ապահովել
ՀԷՀ – Չի ապահովել 

	ՀՀ արտաքին գործերի նախարարություն
	Mulberry - Չի ապահովել
ՀԷՀ - Չի ապահովել 

	ՀՀ ներքին գործերի նախարարություն
	Mulberry - Չի ապահովել
ՀԷՀ - Չի ապահովել

	ՀՀ ՏԿԵՆ ջրային կոմիտե
	Mulberry – Ապահովել այնուհետև կասեցվել է
ՀԷՀ - Չի ապահովել

	ՀՀ քննչական կոմիտե
	Mulberry - Չի ապահովել
ՀԷՀ - Չի ապահովել

	ՀՀ Արարատի մարզպետի աշխատակազմ
	Mulberry - Չի ապահովել 
ՀԷՀ - Չի ապահովել

	ՀՀ վարչապետի  աշխատակազմ
	Mulberry - Չի ապահովել 
ՀԷՀ - Չի ապահովել

	ՀՀ բարձր տեխնոլոգիական արդյունաբերության նախարարություն
	Mulberry - Չի ապահովել 
ՀԷՀ - Չի ապահովել

	ՀՀ պետական եկամուտների կոմիտե
	Mulberry - Չի ապահովել
ՀԷՀ - Չի ապահովել

	ՀՀ Արմավիրի մարզպետի աշխատակազմ
	Mulberry – Ապահովել այնուհետև կասեցվել է
ՀԷՀ - Չի ապահովել

	ՀՀ Լոռու մարզպետի աշխատակազմ
	Mulberry – Ապահովել այնուհետև կասեցվել է
ՀԷՀ - Չի ապահովել

	ՀՀ Սյունիքի մարզպետի աշխատակազմ
	Mulberry – Ապահովել այնուհետև կասեցվել է
ՀԷՀ - Չի ապահովել

	ՀՀ Վայոց ձորի մարզպետի աշխատակազմ
	Mulberry – Ապահովել այնուհետև կասեցվել է
ՀԷՀ - Չի ապահովել

	ՀՀ Տավուշի մարզպետի աշխատակազմ
	Mulberry – Ապահովել այնուհետև կասեցվել է
ՀԷՀ - Չի ապահովել

	ՀՀ սահմանադրական դատարան
	Mulberry - Չի ապահովել
ՀԷՀ - Չի ապահովել

	ՀՀ առողջապահության նախարարություն
	Mulberry - Չի ապահովել 
ՀԷՀ - Չի ապահովել

	ՀՀ ազգային անվտանգության ծառայություն
	Mulberry - Չի տրամադրվել
ՀԷՀ - Չի տրամադրվել

	ՀՀ ՏԿԵՆ պետական գույքի կառավարման կոմիտե
	ՀԷՀ – Չի ապահովել 

	ՀՀ քաղաքաշինության կոմիտե
	ՀԷՀ – Չի տրամադրվել

	ՀՀ ԱՆ քրեակատարողական ծառայություն
	Mulberry – Ապահովել այնուհետև կասեցվել է
ՀԷՀ - Չի ապահովել

	Կոռուպցիայի կանխարգելման հանձնաժողով
	ՀԷՀ – Չի ապահովել 

	ՀՀ Արագածոտնի մարզպետի աշխատակազմ
	Mulberry – Ապահովել այնուհետև կասեցվել է
ՀԷՀ - Չի ապահովել

	ՀՀ Կոտայքի մարզպետի աշխատակազմ
	Mulberry – Ապահովել այնուհետև կասեցվել է
ՀԷՀ - Չի ապահովել

	ՀՀ Շիրակի մարզպետի աշխատակազմ
	Mulberry – Ապահովել այնուհետև կասեցվել է
ՀԷՀ - Չի ապահովել

Ծածկագիր Ամսաթիվ

ՀՀՇՆ 

32-01-

2022

Պայմա

նագրի 

Ավեզակոպճային շերտ մ3 6419.4 12.0 10.0 5810.0 37296.71

Հիմքի խճի շերտ մ2 46243.0 15.0 12.0 1370.0 63352.91

Ավեզակոպճային շերտ մ2 7347.2 12.0 10.0 893.0 6561.07

Հիմքի խճի շերտ մ2 4265.5 15.0 12.0 1629.0 6948.50

ՏԿԵՆ-ԲՄԱՇՁԲ-

2025/3Շ-3

12.08.2025 Հիմքի խճի շերտ մ2 1337.5 15.0 12.0 1902.0 2543.93

ՏԿԵՆ-ԲՄԱՇՁԲ-

2025/1Շ-1

05.03.2025 Հիմքի խճի շերտ մ2 1184.4 15.0 12.0 1901.0 2251.54

ՏԿԵՆ-ՀԲՄԱՇՁԲ-

2025/3Շ-1

30.04.2025 Ավեզակոպճային շերտ մ2 2915.3 12.0 10.0 1031.0 3005.69

Ավեզակոպճային շերտ մ2 44314.5 12.0 10.0 1015.0 44979.22

Հիմքի խճի շերտ մ2 2721.1 15.0 12.0 1900.0 5170.13

Ընդամենը 172109.69

ՏԿԵՆ-ԲՄԱՇՁԲ-

2025/3Շ-2

30.04.2025

Պայմանագիր

Ընդհանուր 

գինը (հազ. 

դրամ)

Ծավալ Չ-մ Աշխատանքի անվանում

ՏԿԵՆ-ԲՄԱՇՁԲ-

2025/2Շ

13.03.2025

ՏԿԵՆ-ԲՄԱՇՁԲ-

2025/6Շ-1

20.08.2025

Հաստությունը 

ըստ (սմ) 

 

Միավո

րի 

գինը 

(դրամ) 

